
ЭРХЭМ УНШИГЧ ТАНАА ТОЛИЛУУЛАХ НЬ

	 

	(ОРШИЛ ҮГ)

	 

	Хүн болгон адилгүй

	Хөлөг болгон жороогүй... хэмээн цэцэн билигт ард түмэн маань айлджээ... Үнэхээр энэхэн орчлонд хүмүүн төрөл олж мэндэлсэн бүхэн бусдаасаа ялгарах зүс царай, зан авир, ухаан санаа, авьяас чадвартай төдийгүй хувь заяа, хорвоод аж төрөх хугацаа адилгүй билээ. Түүгээр ч үл барам нэг эхээс зулай зулайгаа гишгэн төрсөн ах дүүс өвөр хоорондоо аливаа бүхнээрээ ялгаатай, амны хишиг, буян заяа, насны титэм нь өөр байдаг. Энэ бүхний учир шалтгааныг элэр балар цагийн элэнц хуланцын үеэс ажиглан шинжиж, хүн төрөлхтөн ухаажихынхаа хэрээр арга билгийг хослуулан судалсны эцэст Зурхай хэмээх ухаан үүсэн хөгжжээ.

	Хорвоо ертөнцөд хүмүүн төрөл олж мэндлэн гэдэг их зол. Хүн хэмээгч мах цусанд төрсөн амьтан төдий бус сав шим ертөнц, од, гариг эрхэс, таван мах бод, арга билгийн шүтэлцээнд орон цагийг онож төрдөг учир зурхайн ухаан тухайн хүний төөрөг, хувь заяаг тэрхүү холбоо харилцаа, шүтэлцээ тогтолцооны хязгаар дотор тооцоолон бодож гаргадаг уламжлалтай бөлгөө.

	Хүний хувь тавилан, төөргийн тухай монгол, төвд хэлээр тийнхүү туурвисан ном судар нэлээдэхүй буй боловч хүний төрсөн жил, сар, өдөр, цагийн төөргийг нэг дор цогцлон бүтээсэн нь энэ хэр бидэнд хараахан олдоогүй байна. Эл учраас төрсөн жил, сар, өдөр, цагийнхаа төөргийг сонирхогч хэн болов ч зурхайч, судлагчдын гар харалгүй, олон зүйлийн ном судар үзэж хайран цагаа баран бүү зүдрээсэй хэмээсэндээ хуучин цагийн зурхайн ном судрыг эш болгон хүний төрсөн жил, сар, өдөр, цагийн төөргийг түүвэрлэн аваад уншиж судлах, гарын дор хэрэглэхүйеэ хялбар хэл найруулгаар буулгахыг чармайн нэгэн товхимол болгосноо эрхэм уншигч Танаа өргөн барьж буйгаа зориглог өгсүү.

	Эл товхимлыг мэдэхгүй чадахгүйн элдэв тотгор, амин хувийн ашиг завшааныг тэвчин огоорч, гагцхүү түмэн олныхоо хүсэл сонирхлыг дээдлэн чадал чинээнийхээ хэрээр хичээнгүйлэн зүтгэж бүтээснийг маань та бүхэн эрх биш анзаарч, алдсан будилсан зүйл байваас мэргэн ухаанаараа тунгаан эндүү ташааг засаж залруулахад тусална хэмээн найдна.

	Хүний хувь тавилан, төөргийн тухай Өрнө Дорнын зурхайн ном судрын орчуулга, хөрвүүлгээс эхлээд монгол зурхайн дэвтэр, бичил товхимол манай улсад сүүлийн үес нэлээд олон хэвлэгдсэн болов ч өрөөсгөл явцуу, зарим нь ойлгомж дульхан болсон зэрэг мадаг эндлийг энэхүү товхимлыг бүтээгчид аль болохоор давтахгүйг хичээсэн маань талаар бүү болоосой хэмээн залбирна. Чухам үүний учир эл товхимлыг бэлтгэхдээ:

	Нэгд. Хүний төрсөн жил, сар, өдөр, цагийн төөргийг тус бүрээр нь нэг бүлэг болгоод эхэнд нь хүний төрсөн жилийн, эс бөгөөс сар, өдөр, цагийн төөргийн ерөнхий шинж, улмаар таван мах бодоор тодорхойлсон өвөрмөц онцлог, шинжийг дэс дараагаар нь нэг бүрчлэн өгүүллээ, Уншигч, сонирхогч хэн болов ч билгийн тооллын төрсөн жил, сар, өдөр цагаа мэдэж байгаа аваас бүлэг, тус бүрээс түүнийгээ хялбар олж үзээд төөргийн шинжүүд адил төстэй, давхцаж байгаа эсэхийг сайтар болгоож, авах гээхийн мэргэн ухаанаараа тунгаан эргэцүүлэн бодвоос зохистой.

	Хэрэв төрсөн жил, сар, өдөр, цагийн төөрөг тун базаахгүй, сэтгэлд сэв суулгах зүйл байваас санаагаар уналгүй элдэв барцад, тотгорыг сэрэмжлэн арилгах, засах арга ухаан сийлэх «эзэн хичээвэл заяа хичээнэ» хэмээх мэргэн сургаалыг санаж нүгэл хилэнцийг тэвчин үнэн сэтгэлээсээ буян үйлдэж, ядарч зүдрэгсдийг тэтгэж, хүний мөс чанар, ааш зангаа өөд татаж чадвал хожим хойчийн зам мөр цагаашран сайн заяаны үүд нээгдэх учиртайг цаг ямагт санууштай.

	Мөн ялангуяа сая төрж буй хүүхэд ямар махбод бүхий жил, сар, өдөр, цагт мэндэлснийг билгийн цаг тооны бичгээс харан тэмдэглэж аваад сайтар нандигнан хадгалж чадвал хожим хувь заяа, төөргийг зурхайн ухаанаар зурж гаргахад хялбар дөхөм агаад эл товхимол эрх биш тус болно.

	Хоёрт: Төрсөн жилийн өнгө, махбодыг эл товхимолд бүтэн жаран жилийн давтамжаар үзүүлэхийг хичээсэн тул улирсан хийгээд угтах он жилүүдэд төрсөн хийгээд шинээр мэндлэх хэн бүхний жил, сар, өдөр, цагийн төөргийг бүлэг тус бүрээс төвөггүй олж үзнэ. Товхимлын төгсгөлд арга, билгийн он тоолол, сар, өдөр, цагийн дүйцэл жишгийг хавсаргасны учир юун хэмээвээс төрсөн жил, сар, өдөр, цагаа аргын тооллоор мэдэж байгаа хүн түүнийгээ билгийн цаг тоололтой хэрхэн тохиож буйг олж үзэхэд тус болоосой хэмээснийх.

	Гурав. Хүний төрсөн жил нь есөн мэнгэний алинд учран сууснаар төөргийг шинжих хийгээд өдөр, цагийн дэмбэрэл, сайн муу үр, арга заслын тухай зурхайн судар бичгүүдэд өгүүлснийг уншигч авгай нар эрх биш сонирхоно хэмээн итгэж судлагч Д. Мөнх˗Очирын хичээнгүйлэн хэвлэлд бэлтгэснийг эл номд нэмж орууллаа. Товхимлын төгсгөлд хүмүүсийн төрсөн жилийн ивээл харш хийгээд харилцан шүтэлцээг хураангуйлан өгүүлж, товч тайлбар хийхийн хамт билгийн тооллоор төрсөн жил, сар, өдөр, цагаа мэдэх болов ч аргын он тоолол, сар, өдөр, цагаа мэдэхгүй хүнд тус болохыг зорин «Арван хоёр жилийг аргын он тоололтой харьцуулсан хүснэгт», «Аргын он тооллын 1821˗2012 онд монголын цагаан сарын шинийн нэгэн буюу бар сарын шинийн нэгэн аль сарын хэдний өдөр тохиосон хийгээд тохиолдохыг үзүүлсэн зэс» «Сайн муу өдөр, цагийн тухай» хүснэгт лавлагааг хавсаргав.

	Эрхэм уншигч Таны буян заяа дэлгэрэх болтугай.

	Ш. Агваандондов

	Ц. Нацагдорж

	 

	
ТЭРГҮҮН БҮЛЭГ. ТӨРСӨН ЖИЛИЙН ТӨӨРӨГ

	 

	НЭГ. ХУЛГАНА ЖИЛТНИЙ ТӨӨРӨГ

	 

	ТҮГЭЭМЭЛ ШИНЖ

	 

	Хулгана жилд төрсөн аливаа хүн ажилсаг, эд юмс олох, хураах хүсэл их, хураан хуримтлуулах авьяастай. Үг олон, өглөг хомс, үйлдэх бүтээх нь арвин боловч өөрт хийгээд бусдад тус бага, жаргал удаан дэлгэр бус, зовох зүдрэх түлхүү, уур хилэнг нь өдөөх, айлган сочоох дайсан олон болой.

	Ам бүл олон, тэвчээр тэсвэр сул, нэг байрандаа удаан тогтуун байж үл чадах, үйлс бүтээхдээ үдэш орой, шөнийн цагийг эрхэмлэнэ. Өрөөл бусдын эд юмсыг эзэн нь зөвшөөрөх эсэхийг ул хэрэгсэн дур зоргоороо авах, эдлэх ааш зантай.

	Хулгана жилд төрсөн эр, эм хүмүүний төөрөг ийнхүү түгээмэл, ерөнхий шинжтэй боловч жилийн өнгө, махбодоороо тус бүр ялгагдах өвөрмөц онцлог буй.

	 

	ТОДОРХОЙ ШИНЖ

	 

	1. Хөх (модон) хулгана жилд төрсөн хүний амин махбод нь ус, биеийн махбод нь далайн дундах төмөр, эрхтний болон хийморийн махбод нь мод, сүлдний махбод нь төмөр болой.

	Санаа сэтгэл уужим, төв шударга, ухаан хурц, урлах үйлд авьяастай, ам хэл хөдөлгөөн түргэн, гар уран, арга заль их, эд хөрөнгө дунд, лусын өвчин хорлол нүүрлэж болзошгүй. 60 насандаа галын аюул ослоос сэргийлэх учиртай. Нас сүүдэр 75 хүрнэ. 3˗5 хүүхдийн заяатай, насан туршид тохиолдох элдэв барцад долоо, баруун зүг хийгээд төмөр ээл муутай.

	2. Улаан (гал) хулгана жилтний амин махбод нь ус, биеийн махбод нь хадны хонгилын ус, эрхтний махбод нь гал, хийморийн махбод нь мод, сүлдний махбод нь төмөр болой. Зан ааш түргэн, идэх өмсөх нь элбэг, хүү олонтой, балчир насандаа зовох боловч нас биед хүрээд жаргах заяаны үүд нээгдэнэ. 

	Сэтгэл уймран элдвийг бодомтгой. Эд мөнгөнд шуналтай, бусдын гэмийг хэлэхдээ мэргэн, амьтан алах, өрөөлийн эд юмыг нууж авах, эдлэх дуртай, насны доод хэмжээ 65, тохиолдох барцад тав, уул хаднаас унаж бэртэх нь хялбар, лусад өргөл өргөж, тахиж явбал сайн. Бэлгэсийн болон зүрх, мэдрэлийн өвчнөөс сэрэмжлэх учиртай. Үг олон боловч, эрхэлсэн ажил үйлсээ эцэст нь хүргэх туйлбар сул. Гал хулгана жилтэйд хойд зүг хийгээд ус ээл муутай.

	3. Шар (шороо) хулгана жилтний амин махбод нь ус, биеийн махбод нь цахилгааны гал, эрхтний махбод нь шороо, хийморийн махбод нь мод, сүлдний махбод нь төмөр болой. Санаж сэтгэх нь түргэн, билгийн тооллын 5 ба 10 дугаар сард төрсөн бол зан ааш номхон, архи дарсанд дуртай болж болзошгүй. Насны туршдаа аливаа ад зэтгэрээс сэргэмжилж, бурхан тэнгэрийг дээдлэн шүтэж явбал сайн.

	Шороон хулгана жилтний бие намхан, ан амьтан агнах авлах дуртай, ааш авир шударга, санаа сэтгэл уймарсан үедээ галзуу, согтуу мэт тавтир муутай болов ч ам зөөлөн, хүссэн дурласнаа заавал гүйцэлдүүлэхийг хичээнэ. Ходоод дотрын болон бадган өвчин тусах нь олон, хутга мэсний аюул ослоос ямагт сэрэмжилбэл зохино. Насны доод хэмжээ 68, тохиолдох барцад долоо, үр хүүхэд цөөн. Зүүн зүг хийгээд мод ээл муутай.

	4. Цагаан (төмөр) хулгана жилтний амин махбод нь ус, биеийн махбод нь хэрмийн дээрх шороо, эрхтний махбод нь төмөр, хийморийн махбод нь мод, сүлдний махбод нь төмөр болой. Санаж сэтгэх нь түргэн, хувьсамтгай, алдар хүнд олох зам мөр сайн, нас урт, хүү чухаг.

	Төмөр хулгана жилтний бие лагшин том, эрхтэн бүрэн тодорхой, хэрүүл тэмцэлд дуртай, сайн муу элдвийг сэтгэлдээ хадгаламтгай, сэжиг ихтэй, аливаа бүхэнд оролцох хүсэлтэй. Дайсагнагчийн хорлол бага, эдийн гарз элбэг, өрөөл бусдад тус дэм үзүүлэмтгэй, өөрт тус бага, насны доод хэмжээ 57, тохиолдох барцад зургаа, үр хүүхэд 5˗6. Галын осол аюулаас ямагт сэрэмжилбэл зохих, гал ба өмнө зүг ээл муутай.

	5. Хар (усан) хулгана жилтний амин махбод нь ус биеийн махбод нь мод, эрхтний махбод, нь ус, хийморийн махбод нь мод, сүлдний махбод нь төмөр болой.

	Буян их, зан ааш шударга боловч сэтгэлдээ атаа хор агууламтгай. 6 дугаар сард төрсөн бол буян заяа маш сайн, 

	Усан хулгана жилтэн ихэвчлэн дөлгөөн зөөлөн сэтгэлтэй, ухаан бодол охор, нас сүүдэр 72 хүрнэ, тохиолдох барцад долоо, хүүхэд 2˗5, хүү олонх. Эд хөрөнгийн гарз гарамтгай, хүсэл тачаал их, хулгана, зурам зэрэг амьтанд хайртай, өрөөлийн хуурамч зан, башир аргад дургүй, эд хогшлоо цаг үргэлж хайрлаж хямгадна. Зүүн зүгээс мод огтлохыг цээрлэх, газар лусын хорлолоос ямагт болгоомжлох учиртай. Шороо хийгээд баруун урд зүг ээл муутай.

	 

	ХОЁР. ҮХЭР ЖИЛТНИЙ ТӨӨРӨГ 

	 

	ТҮГЭЭМЭЛ ШИНЖ

	 

	Үхэр жилд төрсөн аливаа хүн амар тайван байх дуртай, хэвтэх, сууж тухлах, залхуурах нь их, хийж бүтээхдээ түргэн шаламгай бус. Харин санаа зориг шулуудан ямар нэг юм хийж эхэлбэл махран хичээж чанар сайтай бүтээнэ. Элдэв гаж буруу явдал хэрэгт орооцолдох, өдөх сэдэх дургүй, ааш зан тогтвортой, уужуу тайван сэтгэлтэй. Өвчин зовлон тохиолдох нь бага, идэш ихтэй, ходоод дотор сайтай, уур хилэнгийнхээ уршгаар буруудвал засал авах нь хялбар бус, үг нь хүнд хатуу, тэсвэр тэвчээр ихтэй.

	Үхэр жилтэйн хүмүүс ийнхүү түгээмэл ерөнхий шинжтэй боловч төрсөн жилийн өнгө, махбодоос шалтгаалан тус бүрдээ өвөрмөц төөрөгтэй болой. 

	 

	ТОДОРХОЙ ШИНЖ

	 

	1. Хөхөгчин (модон) үхэр жилтний амин махбод нь шороо, биеийн махбод нь далай дундах төмөр, эрхтний махбод нь мод, хийморийн махбод нь ус, сүлдний махбод нь гал болой. Санаа сайхан, сэтгэл уужим, төв шударга нас сүүдэр жар зэрэгцэх үеэс галын аюул ослоос болгоомжилж явах учиртай.

	Модон үхэр жилтэн шөнийн нойр их, сэтгэл шударга, түвшин, харамч, нямбай, эд хөрөнгө хуримтлуулах нь их, нөхөрлөгсдөдөө ач тус их оршуулгын газраас бузартах нь хялбар, газар лусын эзний хорлолд өртөмтгий учир чулуу модоор оролдохдоо болгоомжлох нь зүй. Насны доод хэмжээ 60, тохиолдох зэтгэр зургаа, төмөр хийгээд баруун зүг ээл муутай. 

	 

	2. Улаагчин (гал) үхэр жилтний амин махбод нь шороо, биеийн махбод нь хадны хонгилын усан, эрхтний махбод нь гал, хийморийн махбод нь ус, сүлдний махбод нь гал болой. Ааш зан түргэн, идэх өмсөх нь элбэг хүү олонтой, балчир насандаа зовж зүдрэх боловч нас бие гүйцээд жаргах заяа буй.

	Гал үхэр жилтний бие том, нойр их, ухаан бүрхэг, нүдний хараа муу, эд хөрөнгө элбэгтэй, насны доод хэмжээ 71, тохиолдох барцад найм, хот хүрээний газраас хорлолтой, хөлөглөх унаа хөсөг арвин, хүү охин хоёрын заяатай, бадган өвчнөөс сэрэмжилж, хойд зүг ба ус ээл муутай тул ямагт болгоомжлох учиртай.

	3. Шаргачин (шороо) үхэр жилтний амин махбод нь шороо, биеийн махбод нь цахилгааны гал, эрхтний махбод нь шороо, хийморийн махбод нь ус, сүлдний махбод нь гал болой. Санаа бодол түргэн, Билгийн тооллын 5 ба 10 сард төрсөн бол номхон дөлгөөн ааш зантай, архинд донтож доройтохоос ямагт болгоомжлох учиртай.

	Шороон үхэр жилтний бие лагшин хүнд лагс, омог их, сэтгэл сэвтэн гэмшин зовуурилах нь элбэг.

	Эд хөрөнгө элбэг бус, сэтгэл хатуу, догшин зантай, өрөөл бусадтай ам зөрөх төдий уур хилэн бадарна. Насны доод хэмжээ 50, тохиолдох барцад долоо, үр хүүхэд цөөн, газар лусын хорлолоос болгоомжилж уул ус шүтэн дээдэлж явбал сайн, зүүн зүг ба мод ээл муутай.

	4. Цагаагчин (төмөр) үхэр жилтний амин махбод нь шороо, биеийн махбод нь хэрмийн дээрх шороо, эрхтний махбод нь төмөр, хийморийн махбод нь ус, сүлдний махбод нь гал болой. Нас урт, алдар нэр сайн санаа сэтгэл хувьсамтгай.

	Төмөр үхэр жилтний бие хөнгөн, олон зүйлийн урлах авьяас билигтэй, хийж бүтээх нь сайн, аливаа юмны учир утгыг сайн ухаж мэднэ. Өвчин зовлон, дайсны хорлол бага, нойр их, хойрго, нөхөд хийгээд эзэн дээдэст хүндтэй, тэднийг баясгана.

	Газар усны эзэн лусын хорлолд өртөмтгий учир уул ус тахиж явбал сайн, насны доод хэмжээ 55, тохиолдох барцад долоо, үр хүүхэд хоёр, хүү чухаг, догшин авираа тэвчин хэрүүл маргаанаас болгоомжилбол зохилтой. Урд зүг ба гал ээл муутан.

	5. Харагчин (усан) үхэр жилтийн амин махбод нь шороо, биеийн махбод нь мод, эрхтний махбод нь ус, хийморийн махбод нь мөн ус, сүлдний махбод нь гал болой. Үр ач олонтой, буян хишиг арвин, голч шударга ааштай, сэтгэлдээ атаа жөтөө бугшууламтгай, 6 дугаар сард төрсөн бол заяа тавилан, ааш зан маш сайн.

	Усан үхэр жилтэн аливааг хийж бүтээхдээ муу, нойр их, хойрго үг яриа хатуу ширүүн, бусдын үг сонсох нь муу, үзэж харсан юмандаа шунах, авах эзэмдэх дуртай, бусдын үйл хэрэгт ам хэлээрээ л тус хүргэх гэж оролддог, санаж зорьсон, амласнаа туйлбартай биелүүлж эцэст нь хүргэдэг. Оршуулгын газраас хорлолтой. Насны хэмжээ 81, тохиолдох барцад 4, үр хүүхдийн заяа 3 болой. Баруун урд зүг ба шороо ээл муутай тул сэрэмжлэх учиртай. 

	 

	ГУРАВ. БАР ЖИЛТНИЙ ТӨӨРӨГ

	 

	ТҮГЭЭМЭЛ ШИНЖ

	 

	Бар жилд төрсөн аливаа хүн баатарлаг зоригтой, сэтгэл хатуу, омог их, өөрөөсөө илүү хүн үгүй хэмээн бодомтгой. Явдал мөр замбараагүй, бүдүүн хадуун ааштай, үг хатуу, чадал тэнхээ их, олон юм санаж сэдэн бүтээж чадна. Худалдаа наймаа хийх, тоглож наадах, мэргэлэх дуртай, их мэдрэмтгий, өвчин зовлон тусах нь бага, ходоод дотор эрхтэн сайн, маханд дуртай, их төлөв ганцаардмал. Бар жилтний түгээмэл шинж ийм боловч төрсөн жилийн өнгө таван махбодын шинж чанараараа төөрөг нь ялгаатай.

	 

	ТОДОРХОЙ ШИНЖ 

	1. Улаан (гал) бар жилтний амин махбод нь мод, биеийн махбод нь хөөргийн доторх гал, эрхтний махбод мөн гал, хийморийн махбод нь төмөр, сүлдний махбод нь ус болой. Санах сэтгэх түргэн, ах дүүдээ найрсаг, нас урт, нэр алдар олох тавилантай, хүү төрүүлбэл сайн.

	Гал бар жилтэй хүний бие лагшин хүдэр, нүд дүгрэгдүү, уур омог их, үйл хэрэг нь өөртөө тус бага, нөхөртөө халтай, муу үйлийнхээ үрд өөрөө ч хорлогдоно. Өрөөл бусадтай эв эвдэрч муудалцвал хонзон санамтгай. Өвчин зовлон ээрэмтгий сүжиг бишрэл асаргүй, элдэв саваагүй зүйлд дуртай, ухаан бүрхэг, нас 79 хүрнэ, тохиолдох барцад тав, гал бар жилтэй эр хүн 2 эхнэр, 4 хүүхдийн заяатай, эрдэмтэн хүмүүний язгууртай, мэсний хийгээд яр шархны өвчинд өртөх нь хямд. Лусын хорлол, шар, бадган өвчин зовлонгоос ямагт сэрэмжлэх учиртай.. Хойд зүг хийгээд ус ээл муутай.

	2. Шар (шороо) бар жилтний амин махбод нь мод, биеийн махбод нь хотны дээрх шороо, эрхтний махбод нь мөн шороо, хийморийн махбод нь төмөр, сүлдний махбод нь ус болой. Мал хөрөнгө элбэг, ядуу зүдүү хүнд өглөг өгөх дуртай, ихэс дээдэст хайрлагдаж, сайн сайхан аж төрнө.

	Шороон бар жилтний бие лагшин бадруун, идэх уухдаа ховдог. Зарим нь худал хэлэх, эд хөрөнгөнд шунах гэмтэй болов ч дүн нуруу сайтай, дайсны хорлолд өртөмтгий. Нас 72 хүрнэ, тохиолдох барцад 7, хүүхдийн заяа хоёр. Газар лусын хорлол нүүрлэх тул газар усны эздийг аргадаж, саа нянгийн хийгээд бэтэг, усан хаван өвчнөөс сэрэмжилж явбал зохино. Зүүн зүг хийгээд мод ээл муутай.

	3. Цагаан (төмөр) бар жилтний амин хийгээд биеийн махбод нь мод, эрхтний махбод нь төмөр, хийморийн махбод мөн төмөр, сүлдний махбод нь ус болой. Цагаан бар жилтэй эр эм хүмүүн цөм сайн заяатай, үр хүүхэд олон, нас урт, аж төрөл элбэг сайн, бага насандаа зовлон эдлэвч нас биед хүрсэн хойно жаргана.

	Төмөр бар жилтэй эр хүмүүний бие сайхан, ан амьтан алах хийгээд мах архинд дуртай, уур омог их, догшин зан араншинтай, үг хатуу, эд хөрөнгө элбэг боловч батгүй. Насны доод хэмжээ 60, тохиолдох барцад 5, үр хүүхэд 2˗4, мэсийн аюул, гэнэтийн ослоос ямагт болгоомжилж явбал зохино. Урд зүг хийгээд гал ээл муутай.

	4. Хар (усан) бар жилтний амин махбод нь мод, биеийн махбод нь төмөр, эрхтний махбод нь ус, хийморийн махбод нь төмөр, сүлдний махбод нь ус болой. Санаа сэтгэл хатуу, чанга, буян хишиг их, уран гар, цэцэн ухаантай. Усан бар жилтний биеийн галбир эв хав муутай, харин явдал үйлдэл сайхан, нүдээр үзсэнээ ярих дуртай, элдвийг бодож сэтгэх боловч сэтгэлийн гэм их. Зөрүүд гөжүү зантай, бусдын үг сонсон дагах нь бэрх, хэл яриа цагаан сайхан боловч сэтгэлийн уг хар, дур тачаал их, эр хүйстэй бол бусдын эмийг үймүүлж, эхнэр хүүхдээс ч салахаас буцахгүй. Нас 71 хүрнэ. Хүүхэд цөөнтэй. Буян хишиг доройтохоос болгоомжилж буян үйлдвэл сайн. (Алтангэрэл, Намсрай тахих) Баруун урд зүг хийгээд шороо ээл муутай.

	5. Хөх (модон) бар жилтний амин махбод нь мод, биеийн махбод нь их хурын ус, эрхтний махбод нь мод, хийморийн махбод нь төмөр, сүлдний махбод нь ус болон. Санаа сэтгэл уужим, буян хишиг ихтэй. Модон бар жилтэн эд хөрөнгө элбэг, өөрийн юманд ариг гамтай, харин бусдын эд юмыг үл хайрлана. Шөнө явах дуртай, хулганад хайртай.

	Нүдний өнгө шаравтар, тэмцэлдэх зориг сэтгэл, уур хилэн их, хэрүүл сөргөлдөөнд дуртай, насны доод хэмжээ 66, тохиолдох барцад тав, хүүхэд 3, өвчлөх нь бага, өвдвөөс усан хаван, хөл гарын шарх, хатги зэрэгт өртөнө! Хутга мэсний аюул, оршуулгын газрын бузар, газар усны эзний хорлолоос сэрэмжлэх учиртай. Баруун зүг хийгээд төмөр ээл муутай.

	 

	ДӨРӨВ. ТУУЛАЙ ЖИЛТНИЙ ТӨӨРӨГ ТҮГЭЭМЭЛ ШИНЖ

	 

	Туулай жил төрсөн хүн явдал хөдөлгөөн ихтэй, бусдад энэрэнгүй өрөвч зөөлөн сэтгэлээр хандан тусална. Эд юмаар дунд зэрэг боловч түүнийгээ хадгалан хамгаалах, хайрлах дуртай. Худалдаа наймаа, тоглоом, наадам зэрэг хөдөлгөөнтэй үйлд дадамгай. Жаргал цэнгэл хөөцөлдөх дуртай, хоол унд бага хэрэглэнэ. Ходоод дотор сайн. Хүнд итгэмтгий, бусадтай уулзан учирмагц, аливаа бүхнээ дэлгэн хэлж сэтгэл амарна. Их аймтгай, цочимтгой, бусдын эд юмыг дур зоргоороо авч хэрэглэх дуртай, цус шар хөллөсөн өвчин тусамтгай зэрэг ерөнхий шинжтэй боловч төрсөн жилийн өнгө махбодоороо тус бүр өвөрмөц төөрөгтэй.

	 

	ТОДОРХОЙ ШИНЖ

	 

	1. Улаагчин (гал) туулай жилтний амин махбод нь мод, биеийн махбод нь хөөргийн доторх гал, эрхтний болон хийморийн махбод нь гал, сүлдний махбод нь ус болой.

	Нэр алдар олно. Санаа түргэн, ухаан цэцэн, ах дүүдээ найрсаг, нас урт, насны доод хэмжээ 75, тохиолдох барцад долоо болно.

	Гал туулай жилтэн уран гартай, эд хөрөнгө бүрэн төгс, эр хүйстэн болбоос хүнд элгэмсэг сайн, хөдөлгөөн, сэтгэлийн гэм ихтэй, хүний үг зөвлөгөө авахдаа муу, худал хэлэмтгий, хүний гэмийг мэдэрч өрөөл бусдад ярих нь их, өөрийгөө магтах дуртай, дээдсийг үл хүндэлнэ. Газар лусын хорлолт өртөмтгий, усан хаван, сэрүүн өвчин, зүрхний хий, мэдрэлийн өвчнөөс сэргийлэх учиртай. Хойд зүг хийгээд ус ээл муутай.

	2. Шаргачин (шороо) туулай жилтний амин махбод нь мод, биеийн махбод нь хотын дээрх шороо, эрхтний махбод нь мөн шороо, хийморийн махбод нь гал, сүлдний махбод нь ус болой.

	Мал хөрөнгө, эд юмс элбэг, ядуу зүдүү хүнд өглөг өгөх дуртай ихэс дээдэст хайрлагдаж явна.

	Шороон туулай жилтний үг олон, ухаан их, эрдэм сурахдаа сайн, эр хүн болбоос бусдын эхнэртэй самуурах дуртай, насны доод хэмжээ 50, тохиолдох барцад 6, хүүхэд цөөн, эд хөрөнгө хомсдуу хүний мууд дуртай, ураг садан байвч тус болох нь өчүүхэн, гутрах гуних явдал олонтой.

	Хаан язгуур, лусын зүгээс хорлолтой. Яр хүйтэн, уушгины архаг өвчнөөс сэргэмжилж, лус хийгээд уул, усны эзнийг аргадаж, тахиж явбал сайн. Зүүн зүг хийгээд мод ээл муутай болохыг анхаарч явах учиртай.

	3. Цагаагчин (төмөр) туулай жилтний амин махбод нь мод, биеийн махбод нь мөн мод, эрхтний махбод нь төмөр, хийморийн махбод нь гал, сүлдний махбод нь ус болой.

	Цагаагчин төмөр туулай жилтэй эр, эм хүний аль нь ч заяа буян сайтай. Үр ач олон, нас урт, эд хөрөнгө элбэг, багадаа зовбол нас биед хүрсэн хойноо жаргана. Сэтгэл уужим, уян зөөлөн, хүмүүсийг энэрэгч, өглөгч, ажил үйлд хичээнгүй, ухаан хурц, гэр орондоо элдэв хорлолтой насны доод хэмжээ 61, тохиолдох барцад тав, хүүхэд тавын заяатай.

	Гал, ус, газар лусын эзний хорлол, бөөрний өвчнөөс сэргэмжлэх нь зүй. Урд зүг хийгээд гал ээл муутай тул болгоомж үл илүүдэх.

	4. Харагчин (усан) туулай жилтний амин махбод нь мод, биеийн махбод нь төмөр, эрхтний махбод нь ус, хийморийн махбод нь гал, сүлдний махбод нь ус болой. Эл жилтний сэтгэл хатуу, буян хишиг их, уран гартай, цэцэн ухаантай хүн болох заяа буй.

	Усан туулай жилтэн аливаа хүмүүнд тус дэм ихтэй, хорлол бага, нөхөр олон, худалдаа арилжаанд сайн, нойр их, мартамтгай, эцэг эхээсээ эд юмс авах дуртай, уул хаданд явж байна хэмээн зүүдлэх нь их.

	Санаж зорьсон, амласнаасаа няцах буцах нь элбэг, харамч зантай, ноён хүнээс эд юм авах, оршуулгын газар очвол хорлол зэтгэртэй. Насны доод хэмжээ 72, хүүхэд цөөн, өвчин бага, уул усны эзнийг аргадаж явбал сайн. Баруун урд зүг хийгээд шороо ээл муутай.

	5. Хөхөгчин (модон) туулай жилтний амин махбод нь мод, биеийн махбод нь их нуурын ус, эрхтний махбод нь мод, хийморийн махбод нь гал, сүлдний махбод нь ус болой. Санаа сэтгэл уужим, үр ач олон, буян хишиг арвин, бусдад өглөг өгөх дуртай, арга башир их, эр хүйстэй болбоос эмэгтэй хүнд хайр халамжтай, тэдэнтэй цэнгэн зугаацах хүсэлтэй, төрөл төрөгсдөө баясгана.

	Тоглоом наадамд дуртай, дээдсийн хэргэм тушаалтныг доош буулгах, өөрөө ахиж дэвших хүсэлтэй, аливаа бүхнээрээ бусдаас илүү явахыг хичээнэ. Насны доод хэмжээ 67, тохиолдох барцад зургаа, үр хүүхдийн заяа 5, өвчин хийгээд дайсны аюул зэтгэр ихтэй, ямаа илжгийг дагадаг сээрэг хэмээх донгоос хорлогдож болзошгүй. Эл учраас хариулах хатуу тарни уншиж явбал сайн. Баруун зүг хийгээд төмөр ээл муутай.

	 

	ТАВ. ЛУУ ЖИЛТНИЙ ТӨӨРӨГ

	 

	ТҮГЭЭМЭЛ ШИНЖ

	 

	Луу жилд төрсөн хүн чадал тэнхээ их боловч түүнийгээ хэрэглэх арга ухаан мөхөс, эр хүн боловч гүдэс шударга бус, өс хонзон өвөрлөж хов живд орооцолдомтгой, хичээл сурлага, ажил үйлэнд муу, үйлдэж бүтээж буй зүйлээ гүйцээх туйлбаргүй, хатуу бэрхтэн тулгарах, үе шантрамтгай, залхуу хойрго цагаан сэтгэлтэй, үг олон өөрөө яримтгай мөртөө бусдын үг сонсох дургүй, сонсовч ойшоохгүй өнгөрөх нь олон, эрүүл мэнд сайн, өвдвөл хүндэрч зовно. Луу жилд төрсөн хүмүүсийн түгээмэл шинж ийм боловч жилийн өнгө махбодоороо тус бүрдээ өвөрмөц болой.

	 

	ТОДОРХОЙ ШИНЖ

	 

	1. Шар (шороо) луу жилтний амин махбод нь шороо, биеийн махбод нь их ойн мод, эрхтний махбод нь шороо, хийморийн махбод нь мод, сүлдний махбод нь гал болой. Шороо луу жилтэн төв голч сэтгэлтэй, бусад хүмүүнд таалагдана, бурхан тэнгэрт сүсэглэж буян үйлдвэл нас урт болж, удаан жаргана. Харин хэлний гэм их, алдас болох үг хэлэх нь элбэг, ажил үйлсэнд зүтгэл дутуу, хойш сууж доош малтамтгай, дур тачаал их, архинд дуртай. Үнэнхүү хичээвэл итгэх бишрэх сэтгэл төгөлдөр бөгөөд эрдэмтэн хүний язгууртай, сэтгэл хөдлөн догдломтгой арга башир их. Өвчин зовлон хийгээд хөндлөнгийн хорлол цөөн, насны доод хэмжээ 55, тохиолдох элдэв барцад зургаа, үр хүүхэд 5˗7, залуу насандаа эд хогшлоор элбэг явна. Зүүн зүг хийгээд мод ээл муутай

	2. Цагаан (төмөр) луу жилтний амин махбод нь шороо, биеийн махбод нь гэгээн зулын төмөр эрхтний махбод нь төмөр, хийморийн махбод нь мод, сүлдний махбод нь гал болой.

	Ухаан цэцэн цэлмэг, идэх өмсөх нь элбэг, явдал мөр ихтэй, бие лагс, омог хүч их, өгүүлэх ярихдаа мэргэн, буяны үйлд хойрго, өрөөл бусдад ширүүн, гурилан хошуутай, ам зөөлөн болов ч сэтгэл хатуу, царилан зүрхтэй, идэх уух хийгээд нүглийн үйлд дуртай, эдийн гарз ихтэй, бусдын мууд дуртай, нас сүүдэр 90 хүрнэ, тохиолдох барцад 3, үр хүүхдийн заяа 1˗5, хий шар улласан хийгээд сэтгэл мэдрэлийн өвчнөөс сэрэмжлэх учиртай. Урд зүг хийгээд гал ээл муутай.

	3. Хар (усан) луу жилтний амин махбод нь шороо, биеийн махбод нь их далайн ус, эрхтний махбод нь мөн ус, хийморийн махбод нь мод, сүлдний махбод нь гал болой. Ааш зан төв шударга, заяа буян ихтэй, зөрүүд араншинтай, биедээ гөвдрүү товгор олонтой, орон гэрээ солимтгой.

	Усан луу жилтэн ихэвчлэн тоглоом наадамд дуртай, үг яриа олонтой, хань ижлийн заяа ороо бусгаа, өөрийн болоод үр хүүхдийн эдийн заяа хомс, ураг садан олон, өвчин зовлон учрах нь хялбар, насны доод хэмжээ 62, тохиолдох барцад 0, үр хүүхдийн заяа 1˗5, эд Хөрөнгө хураах боловч эцэстээ үгүйрнэ. Баруун урд зүг хийгээд шороо ээл муутай.

	4. Хөх (модон) луу жилтний амин махбод нь шороо, биеийн махбод нь зулын гал, эрхтний махбод нь мод, хийморийн махбод нь мөн мод, сүлдний махбод нь гал болой.

	Эр, эм хэн болов ч цог золбоотой гэгээн ухаантай, нас урт, буян хишиг арвин, өөрийн санаж сэдсэнээ хийж бүтээх нь туйлбартай сайн, мэргэн уян үгтэй, нөхөртөө тустай, эдлэх зовлон бага, идээ, эд юмс элбэг, эрх мэдэл ихтэй, өрөөл бусадтай атаархан тэмцэлдэмтгэй, орон гэрт нь хүн цугларах нь элбэг, насны доод хэмжээ 66, тохиолдох барцад 6, үр хүүхэд цөөн, булаг шандын газрын хорлол зэтгэртэй, уул ус тахиж явбал сайн. Баруун зүг хийгээд төмөр ээл муутай.

	5. Улаан (гал) луу жилтний амин махбод нь шороо, биеийн махбод нь хумхын доторх шороо, эрхтний махбод нь гал, хийморийн махбод нь мод, сүлдний махбод нь гал болой.

	Ухаан санаа тод, бие том, ам бүлийнхнээ эрхшээлдээ байлгаж, төрөл садандаа элэгсэг найртай болов ч хэрүүл маргаан үүсгэх дуртай. Эд хөрөнгө хуримтлуулах, авах эдлэх дуртай болов ч буурах уруудах нь хямд.

	Гал луу жилтэн хулгайн хийгээд дайсны хорлол ихтэй, эд хөрөнгөнд нь тийрэнгийн хорлол учирч болзошгүй. Насны хэмжээ 71, тохиолдох барцад 7, үр хүүхдийн заяа 2, хий, шар өвчнөөс сэргэмжлэх учиртай. Хойд зүг хийгээд ус ээл муутай.

	 

	ЗУРГАА. МОГОЙ ЖИЛТНИЙ ТӨӨРӨГ 

	 

	ТҮГЭЭМЭЛ ШИНЖ

	 

	Могой жилд төрсөн хүн ааш зан ширүүн, уур түргэн, өөрийн үндсийг өөрөө хөнөөж уур хилэндээ өөрөө орлогдож болзошгүй. Атаа тэмцэл ихтэй, бусдын хорлолыг мэдрэх нь сул, санаа муу, хэл ам ихтэй, уруудаж буруутвал сэхэх нь хялбаргүй, бусдад сайн, муу санаа өвөрлөвөл мартахгүй болов ч ухаалаг, шударга, анд нөхрөө элдэв бусармагаас хамгаалж, зовж зүдрэхийн цагт хаяж хөсөрдүүлэхгүй. Могой жилтний түгээмэл шинж ийм боловч жилийн өнгө махбодоороо тус бүрдээ онцлогтой болой.

	 

	ТОДОРХОЙ ШИНЖ

	 

	1. Улаагчин (гал) могой жилтний амин махбод нь гал, биеийн махбод нь хумхын доторх шороо, эрхтний махбод нь гал, хийморийн махбод нь ус, сүлдний махбод нь мод болой. Балчир бага насандаа аж төрөл нь дэгэн, догонтой болов ч өтлөх насандаа нэр алдар олох нигууртай.

	Бие товируун, өвчин бага, нөхөр, эхнэр олон, эд хөрөнгө элбэгжүү, хүмүүст хүндлүүлнэ. Урлан бүтээх авьяастай, эрдэм номд шамдваас мэргэн, нас сүүдэр 71 хүрнэ, тохиолдох барцад 7, үр хүүхдийн заяа 2, эцэг эхийн оршуулгын газар очих болон тахиа, нохой авч тэжээвээс хорлол буйн зэрэгцээ газар лусын хорлолд өртөж болзошгүй тул газар усны эздийг аргадах, хутга мэсний аюулаас сэрэмжлэх учиртай. Хойд зүг хийгээд ус ээл муутай.

	2. Шаргачин (шороо) могой жилтний амин махбод нь шороо, биеийн махбод нь их ойн мод, эрхтний махбод нь шороо, хийморийн махбод нь ус, сүлдний махбод нь мод болой. Сэтгэл төв шударга, өрөөл бусдын талархал таашаал хүлээн бурхан тэнгэрт сүсэглэж ном, тарни уншваас нас урт, эд хөрөнгө арвижна. Дайсны хорлол их, өөрөө ч дайсанд аюул учруулна. Хишиг буян асаргүй, үл сэрэмжилбээс эдийн гарз их, залуу насандаа мод, ус, онгон газрын эзний зүгээс хорлогдох гэм буй.

	Шороон могой жилтэн омог их, бие сэтгэл бараан, хэрэв цагаан цайлган бол тачаах хүсэл, атаа тэмцэл их, хилэнцийн нөхөрт дотно, хутга мэсний аюул нүүрлэнэ. Хэвтэхдээ хэл нь байнга хөдөлж байна. Нас сүүдэр 79 хүрнэ, тохиолдох барцад 4, үр хүүхдийн заяа 0, боом хийгээд яр өвчнөөс сэрэмжлэх учиртай. Зүүн зүг болон мод ээл муутай..

	3. Цагаагчин (төмөр) могой жилтний амин махбод нь гал, биеийн махбод нь гэгээн зулын төмөр, хийморийн махбод нь ус, эрхтний махбод нь төмөр, сүлдний махбод нь мод болой. Идэх, өмсөх нь элбэг, явдал хөдөлгөөн их, ухаан цэцэн, урлах үйлдэхэд авьяастай, бусдын гэмийг ярих, өрөөлийн өөг олж харах дуртай, дээрэм хулгай, дайсны хорлол олонтой, нөхрийн мөс муу, бусадтай эвдэрч муудалцваас хагацаж холдох нь хямд. Эд хөрөнгөө үрэмтгий, эцэг эхтэйгээ ойр дөт явж хань түшиг болно, бусдын үгэнд оромтгой.

	Төмөр могой жилтэн эцэг, эхийн оршуулгын газраас хорлолтой, Ханиад томуу хүрэх, биед яр шарх гарах нь хялбар, дайсны хорлол хараал зүхлийн уршгаар хүндээр өвчлөх, сэтгэлийн муу оёг өвчин тусах зэргээс сэрэмжилж явах учиртай. Урд зүг хийгээд гал ээл муутай.

	4. Харагчин (ус) могой жилтний амин махбод нь гал, биеийн махбод нь далайн ус, бэлэг эрхтний махбод нь ус, хийморийн махбод нь мөн ус, сүлдний махбод нь мод болой. Төв шударга сэтгэлтэй, буян хишиг ихтэй, зөрүүд зантай, уур хилэн их, бусдын эдэд шунах, хов жив хөөцөлдөх, бодож санаснаа нууцлах гэмтэй. Насны доод хэмжээ 68, тохиолдох барцад 4, үр хүүхэд цөөн. Хад, чулуу, модтой газрын эзний хорлолтой. Хий, шар өвчнөөс сэргэмжлэх учиртай. Баруун урд зүг хийгээд шороо ээл муутай.

	5. Хөхөгчин (модон) могой жилтний амин махбод нь гал, биеийн махбод нь зулын гал, эрхтний махбод нь мод, хийморийн махбод нь ус, сүлдний махбод нь мод болой.

	Буян хишиг их, нас урт, нуруу өндөр, сэтгэл хөнгөн дээдэст зөөлөн, доодост ширүүн дээрэнгүй, хүсэж зорьсон үйлээ чармайн шамдаж бүтээнэ. Сэтгэл санаа уймран элдвийн юм бодомхой, алдаа эндэлдээ гэмших нь бага, хар амиа хичээх дуртай.

	Модон могой жилтэн эд хөрөнгө, идэх өмсөх элбэг, нас сүүдэр 77 хүрнэ, тохиолдох барцад 4, хүүхэд цөөн баруун зүг хийгээд төмөр ээл муутай.

	 

	ДОЛОО. МОРЬ ЖИЛТНИЙ ТӨӨРӨГ

	 

	ТҮГЭЭМЭЛ ШИНЖ

	 

	 Морь жилд төрсөн хүн адуу малд хайртай, явдал хөдөлгөөн түргэн, хичээл зүтгэл их, өдөр шөнийн жаргал их, өөрийн ашиг тусыг огоорч, бусад тус дэм, буян үйлдэхийг хичээнэ. Ажил үйлст хичээнгүй, үг хатуу, нойр бага, сэхэж сэргэх, доройтох нь хялбар, элдэв муу үйл хэрэгт уруу татагдах нь хямд, хүний үг зөвлөгөөн сонсох нь муу зэрэг ерөнхий шинжтэй. Гэвч төрсөн жилийн өнгө, махбодоороо тус бүр өвөрмөц төөрөгтэй болой.

	 

	ТОДОРХОЙ ШИНЖ

	 

	1. Цагаан (төмөр) морь жилтний амин махбод нь гал, биеийн махбод нь замын хавирганы шороо, эрхтний махбод нь төмөр, хийморийн махбод нь төмөр сүлдний махбод нь мод болой. Билгийн улирлын цагаан сард төрсөн бол нас урт, балчир бага насандаа зовж зүдрэвч хожим жаргана. Эцэг эхдээ элгэмсүү бус, хань ижилдээ хайр халамжтай, бусдын гэмийг илчилж, өөрийн гэмийг нуумтгай. Олонтой нийлж наргих дарвих дуртай.

	Төмөр морин жилтний насны доод хэмжээ 57, тохиолдох барцад 9, үр хүүхдийн заяа 4, эдийн гарз учрамтгай, өвчин тусвал эдгэх нь удаан, газар усны эздийн хорлол, хий өвчин сэрүүнээс ямагт болгоомжлох нь зүй. Урд зүг хийгээд гал ээл муутай.

	2. Хар (ус) морь жилтний амин махбод нь гал, биеийн махбод нь убаа мод, эрхтний махбод нь ус, хий морин махбод нь төмөр, сүлдний махбод нь мод болой. Бурхан тэнгэр шүтэн сүсэглэж явбал сайн. Сэтгэл зөөлөн, аядуу бялдууч зантай, бусдын гэмийг ярих дургүй, ухаан их, урлах үйлд авьяастай, ажил явдалд туйлбаргүй тул эхэлсэн үйлсээ эцэст хүргэж дуусгах нь ховор. Арга башир түдгүй. Өрөөл бусдын эрхшээлд үл орно. Өөрийн дур зоргоор байхыг эрхэмлэнэ. Нас 77 хүрнэ, тохиолдох барцад 8, үр хүүхдийн заяа 3˗4, эд хөрөнгө арвин, газар лусын эзэн, хэрүүлийн хорлолоос болж зүрхний өвчин тусаж болзошгүй. Мөн эдийн гарз их. Газар усны эзэн савдгийн хорлолоос сэрэмжилж явах учиртай. Баруун урд зүг хийгээд шороо ээл муутай.

	3. Хөх (мод) морь жилтний амин махбод нь гал, биеийн махбод нь хумхын доторх төмөр, эрхтний махбод нь мод, хийморийн махбод нь төмөр, сүлдний махбод нь мод болой. Санаа сэтгэл уужим, идэх, өмсөх нь элбэг, бурханд сүсэглэн шүтвэл нас урт болж аж төрөл нэн сайн болно. Элдвийг санаж сэтгэн хийж эхлэх боловч эцэст нь үл хүргэн умартах учир тэр нь дарамт болно.

	Модон морь жилтэй арга башир, уур хилэн их, анд нөхөр хийгээд хань нөхрөө эвгүйцүүлж тавыг алдуулах болов ч тэднийг баясгах үйл олныг бүтээнэ. Сүжиг бишрэл, энэрэнгүй сэтгэл төдийгүй, зүхэх, хөнөөх үйлд дуртай. Хаан язгуур, ад хийгээд газар орны эзний хорлол их. Насны доод хэмжээ 60, хүүхэд цөөн, тохиолдох барцад 3, хий бадган өвчнөөс сэргэмжлэх учиртай. Баруун зүг хийгээд төмөр ээл муутай.

	4. Улаан (гал) морь жилтний амин махбод нь гал биеийн махбод нь их мөрний ус, эрхтний махбод нь гал, хийморийн махбод нь төмөр, сүлдний махбод нь мод болой. Уур уцаар, догшин авиртай, ухаан бодол мөчид, хөнгөмсөг, ам бардам, маргаан тэмцэлд дуртай, харин адуу нохойд энэрэнгүй, нөхөр болоод анд нөхрийн ажил үйлд зүтгэлтэй сайн. Эр хүн болбоос эхнэр олонтой, эд хөрөнгө нь батгүй, нас сүүдэр 78 хүрнэ, тохиолдох барцад 7, үр хүүхдийн заяа 2, ад зэтгэрийн хорлолоос болж уушгины хатгалга, халуурах өвчин тусахаас сэрэмжилбэл зохино. 

	Гал морин жил төрсөн эмэгтэй хүний зан ааш түдгүй, уур уцаар их, амьжиргаа, үйлсийн бүтээмж тэгш сайнгүй бурхан тэнгэрийг шүтэн залбирч сүсэглэж явбал сайн. Хойд зүг хийгээд ус ээл муутай.

	5. Шар (шороо) морь жилтний амин махбод нь гал, биеийн махбод нь огторгуйн гал, эрхтний махбод нь шороо, хийморийн махбод нь төмөр, сүлдний махбод нь мод болой. Шар морин жилтний идэх өмсөх нь элбэг болов ч буян хишиг нь буурах, өөдлөх уруудах нь хялбар, үг хэл үнэмшил сул, ажил үйлсийн бүтэмж сайнгүй. Тэнгэр газрын эзний хилэн, албин чөтгөрийн хорлолоос сэрэмжилж уул ус, тэнгэр тахих, ном тарни бясалган үйлдэж явбал сайн. Насны доод хэмжээ 75, тохиолдох барцад 7, үр хүүхдийн заяа 2 Зүүн зүг хийгээд мод ээл муутай.

	 

	НАЙМ. ХОНИН ЖИЛТНИЙ ТӨӨРӨГ 

	 

	ТҮГЭЭМЭЛ ШИНЖ

	 

	Хонин жилд төрсөн хүн нас урт, үг дуу цөөн, нойр их, амттан идээ ундаа, урлах үйлд сонирхолтой. Бусдад тус хүргэхийг хичээж, хор хүргэхийг тэвчинэ. Тэрчлэн ураг садандаа элгэмсэг энэрэлтэй.

	Хонин жилд төрсөн хүн өөрийн хийж байгаа ажил үйлийнхээ ач үрийг урьдаас мэдрэн ухаарах нь түдгүй, өрөөл бусад хүмүүн юу гэхийг үл харгалзан өөрийн санасан хүссэн зүйлээ бүтээхийн төлөө зүтгэмтгий.

	Хонин жилтэн санаа сэтгэл сайхан, жаргахыг хүсэх болов ч залхууран хойргоших нь түлхүү, ажил үйл, бусдыг удирдах авьяас, арга чадал бага. Түгээмэл ийм төөрөг шинжтэй боловч төрсөн жилийн өнгө махбодоор тус бүрдээ өвөрмөц онцлогтой бөлгөө.

	 

	ТОДОРХОЙ ШИНЖ

	 

	1. Цагаагчин (төмөр) хонь жилтний амин махбод нь шороо, биеийн махбод нь замын хажуугийн шороо эрхтний махбод нь төмөр, хийморийн махбод нь гал, сүлдний махбод нь гал болой.

	Бие бялдар тэгш сайхан, эрхтэн бүрэн, зан байдал дөлгөөн, ухаан бодол энгүүн, уур уцаар бага. Харин үглээ, яримтгай. Дайсан хийгээд улаан албины хорлол, нүд өвчлөхөөс болгоомжилж, газар ус, мод, урга малд хайр гамтай хандаж явбал сайн.

	Галын аюул хийгээд намрын улиралд уушги, үе мөчний өвчнөөс сэрэмжлэх учиртай. Насны доод хэмжээ 81, тохиолдох барцад 4, үр хүүхэд цөөн. Гал ба өмнө зүг ээл муутай.

	2. Харагчин (ус) хонь жилтний амин махбод нь шороо, биеийн махбод нь убаа мод, эрхтний махбод нь ус, хийморийн махбод нь гал, сүлдний махбод нь гал болой.

	Эд хөрөнгө, идэх, өмсөх нь элбэг болов ч хишиг буян, мал хөрөнгө доройтох нь хялбар, гарз гарамтгай.

	Аж төрөл, ажил үйлсээ төвхнүүлэхэд төдий л ухаалаг бус. Харин хэсүүчлэн эд юм олох цуглуулах дуртай. Санаа сэтгэл уужим. Бага насандаа барцад ихтэй. Өөрийн гэмийг ухаарч хүлээхгүй, далдалж нуумтгай. Нас сүүдэр 73 хүрнэ. Тохиолдох барцад тав, үр хүүхэд цөөн.

	Усан хонин жилтэнд шороо хийгээд баруун урд зүг ээл муутай. Онгон мод хугалах, гэмтээх, булаг ус хөндөх, бохирдуулахаас болгоомжилж бурхан тэнгэр, лусын хаадыг тахиж явбал сайн.

	3. Хөхөгчин (мод) хонь жилтний амин махбод нь шороо, биеийн махбод нь хумхын доторх төмөр, эрхтний махбод нь мод, хийморийн махбод нь гал, сүлдний махбод нь мөн гал болой. Санаа сэтгэл уужим, идэх, өмсөх нь элбэг, бие том, эрхтэн бүрэн тодорхой. Аж төрөл, ажил үйлд мунгинуу. Ханийн халамж, нөхрийн түшиг сайн бол аж төрөл түвшин. Насны доод хэмжээ 60, тохиолдох барцад гурав, үр хүүхдийн заяа хоёр болой. Төмөр хийгээд баруун зүг ээл муутай. Хутга мэс, хөрөө хянгар, барс ирвэсийн арьс, хөх өнгөтэй эд юм хэрэглэхээс болгоомжлох учиртай. Хонин жилтэн хаврын улиралд нүд, элэг цөсний өвчнөөс сэрэмжилж, аж төрөл, ажил үйлсээ хичээнгүй байж дадаж сурваас уруудах доройтохын гэмээс гэтлэгдмүй.

	4. Улаагчин (гал) хонь жилтний амин махбод нь шороо, биеийн махбод нь их мөрний ус, эрхтний махбод нь гал, хийморийн махбод нь гал, сүлдний махбод нь мөн гал болой. Биерхүү, хүч тамир их, шударга голч, хүний мөс, нөхрийн ханилгаа сайн, санасан зорьсондоо хүрдэг, алдар нэр сайн, бусдын ач тусыг ухаарч хариу барихыг хичээнэ. 

	Гал хонь жилтэн эд хөрөнгө, идэх өмсөх зүйлээр элбэг. Газар усны эздийн хорлол хийгээд элдэв дон шүглэх, бөөр бэлхүүсний өвчнөөс сэрэмжлэх учиртай. Нас сүүдэр 77 хүрнэ. Тохиолдох барцад 6, үр хүүхэд олон. Ус цасны аюул нүүрлэнэ, хойд зүг ээл муутай. 

	5. Шаргачин (шороо) хонь жилтний амин махбод нь шороо, биеийн махбод нь огторгуйн гал, эрхтний махбод нь шороо, хийморийн махбод нь гал, сүлдний махбод нь мөн гал болой. Насан туршид жаргал зовлон ээлжилж, санаа сэтгэл элдэв зүгт сарнайтугай.

	Буян хишиг буурч болзошгүй.

	Шороон хонь жилтэн орон гэртээ үл тогтон тэнүүчлэх дуртай, эмэгтэй хүн болбоос эр дагамтгай, өөрийн хүсэн дурласнаа заавал авах гэж зүтгэнэ. Эд юмаа эвлүүлж өөд татахаасаа эвдэх, үрэн таран хийх нь илүү ах дүү болон аливаа хүмүүнийг энэрч туслах нь бага, уур уцаар ихтэй, эдийн гарз гарамтгай. Үр хүүхэд, ах дүү байвч тус болох нь цөөн. Харин хэл ам, яршиг тээр учруулах нь олон. Иймээс үр ач, ах дүү нартайгаа элгэмсэг дотно явахыг хичээхийн зэрэгцээ дайсны хорлогч хийгээд өвчнөөс болгоомжилж явах учиртай. Насны доод хэмжээ 64, тохиолдох барцад 6, үр хүүхдийн заяа олон боловч тус болох нь цөөн. Мод ба зүүн зүг ээл муутай.

	 

	ЕС. БИЧИН ЖИЛТНИЙ ТӨӨРӨГ 

	 

	ТҮГЭЭМЭЛ ШИНЖ

	 

	Бичин жилд төрсөн хүн ихэвчлэн өргөн тагдгар биетэй, цээж өргөн, яриа үг нь хааш яаш, биеийн арьс нимгэн чин зориг түдгүй, бодох сэдэх нь олон, хийж бүтээсэн нь өд мэт хөнгөн хуумгай, хаашаа зорьж явах нь тодорхой бус, тоглох наадах дуртай, үг хэл итгэмж муутай, ааш хувирамтгай өнгөндөө ариун цэврийг эрхэмлэх мэт боловч чухамдаа бохир идэштэй, үйлдэх хийх нь чөлөөгүй боловч гүйцээх туйлбар ядмаг. Бичин жилтний түгээмэл шинж иймэрхүү боловч төрсөн жилийн өнгө, махбодоороо тус бүрдээ өвөрмөц онцлогтой болой.

	 

	ТОДОРХОЙ ШИНЖ

	 

	1. Хар (ус) бич жилтний амин махбод нь төмөр, биеийн махбод нь илд бялтын төмөр, эрхтний махбод нь ус, хийморийн махбод нь мод, сүлдний махбод нь шороо болой.

	Эцэг эх ах дүү нартаа өлзийтэй, бүжиг, хөгжимд авьяастай, ухаан их, эд хөрөнгө хурааж хуримтлуулахдаа сайн, 60 насандаа баяжин хөлжиж эзэн ноён болно.

	Эд, эдлэл бүрэн тэгш, сүсэг бишрэлтэй, насны хэмжээ 70, барцад долоо, үр хүүхдийн заяа гурав, бурхан тэнгэрт залбирч явбал сайн.. Шороо хийгээд баруун урд зүг ээл муутай.

	2. Хөх (мод) бич жилтний амин махбод нь төмөр, биеийн махбод нь худгийн ус, эрхтний болон хийморийн махбод нь мод, сүлдний махбод нь шороо болой.

	Эцэг эхдээ энэрэлтэй, санаа сэтгэл сайхан, дээдэст хайрлагдана, өвчин зовлонгүй, баялаг чинээлэг аж төрнө. Модон бич жилтний бие том, сэтгэл хөдлөмтгий. Муу хүмүүн ашиг завшаан хайж танилцах нь олон, сэтгэл тогтворгүй, өөрийн аж төрөлд арчаа түдгүй, эд юм их болов ч буурах нь хямд, өвчин ээрэмтгий, уул хаднаас унаж бэртэх, ус болон улаан албины хорлолоос сэрэмжлэх учиртай. Нас сүүдэр 78 хүрнэ, үр хүүхдийн заяа 5, тохиолдох барцад 7, Баруун зүг хийгээд төмөр ээл муутай. Хутга, мэсний аюулаас болгоомжлох нь зүй.

	3. Улаан (гал) бич жилтний амин махбод нь төмөр, биеийн махбод нь уул бэлийн гал, эрхтний махбод нь гал, хийморийн махбод нь мод, сүлдний махбод нь шороо болой.

	Буян хишиг, зан араншин, нэр алдар сайн, насны дорд хэмжээ 67, тохиолдох барцад 5, үр хүүхдийн заяа тав. Гоёмсог хувцас хунар өмсөх дуртай, эд хөрөнгө ихтэй, ам задгай, омог хүч их, бусдын явдал үйлдлийг ярих дуртай, өрөөлийн эд юманд шунадаггүй, хүсэл тачаал их, хий шар, зүрхний өвчнөөс сэргэмжлэх учиртай. Хойд зүг хийгээд ус ээл муутай. Усны хор гэм болон аюулаас болгоомжлох нь зүй. 

	4. Шар (шороо) бич жилтний амин махбод нь төмөр, биеийн махбод нь хүрээний дундах шороо, эрхтний махбод нь шороо, хийморийн махбод нь мод, сүлдний махбод нь шороо болой.

	Омог бардам, зүрх зориг их болов ч нөхөрт энэрэнгүй, явдал янз нь үзэсгэлэнтэй, ухаан санаа уужим, үг яриа мэргэн, утга төгөлдөр, үйлдэх бүтээх авьяас чадал сайн, олонд хүндлүүлнэ, нас сүүдэр 78 хүрнэ, тохиолдох барцад ес, үр хүүхдийн заяа 3. Эд хөрөнгө чинээлэг, өвчин нь хий бадган, газар усны хорлолд өртөх нь хялбар. Зүүн зүг хийгээд мод ээл муутай.

	5. Цагаан (төмөр), бич жилтний амин махбод нь төмөр, биеийн махбод нь жимсний мод, эрхтний махбод нь төмөр, хийморийн махбод нь мод, сүлдний махбод нь шороо болой.

	Буян хишиг сайн, өрөөл бусдад тус хүргэх дуртай, алдар нэр, аж амьдрал сайтай. Уулзаж учирсан хүнээ баясгана. Царай сайхан сэтгэл зөөлөн, эд хөрөнгө арвин, бусдад эд, идээний өглөг өгнө, нас ахисан хойноо жаргана. Эдийн гарз үлэмж.

	Нас сүүдэр 70 гарна, тохиолдох барцад 8, үр хүүхдийн заяа 1˗5. Тэнгэрийн эзний болон бузар идээнээс хорлогдож болзошгүй. Мөн дайсагнагчийн хөнөөл аюулд өртөж мэднэ. Урд зүг хийгээд гал ээл муутай. Галын аюулаас ямагт болгоомжилж явах нь зүй. 

	 

	АРАВ. ТАХИА ЖИЛТНИЙ ТӨӨРӨГ 

	 

	ТҮГЭЭМЭЛ ШИНЖ

	 

	Тахиа жилд төрсөн хүн эцгийн эд хөрөнгийг бусниулж, эхийн эд юмыг гээнэ. Омог ихтэй, догшин авиртай, алдаа эндэлдээ гэмших нь түдгүй, хүсэл тачаал ихтэй, өрөөл бусадтай нөхөрлөх эв дүй түдгүй, гоёж гоодох дуртай, нойр бага, нүдний харц бусдыг ширтэмтгэй. Гэрээс гарч явахдаа биеэ засаж гоодох дадалтай. Далдуур бусадтай нөхөрлөх, зугаацах дуртай, гүн сэтгэн бодох тэнхэл сул. Гэвч төрсөн жилийн өнгө махбодоор хүн бүрийн төөрөг өвөрмөц онцлогтой.

	 

	ТОДОРХОЙ ШИНЖ

	 

	1. Харагчин (ус) тахиа жилтний амин махбод нь төмөр, биеийн махбод нь илт төмөр, эрхтний махбод нь ус, хийморийн махбод нь ус, сүлдний махбод нь шороо болой. 

	Эцэг, эх, ах дүүдээ өлзийтэй, бурхан тэнгэрт залбирч явбал сайн, бие, хэл, сэтгэл хөнгөн батгүй, мартамтгай, явдал хөдөлгөөн их, нөхөр хамсаа олон, ажил үйлд дуртай болов ч эцэст нь хүргэх туйлбаргүй, ураг садан, өрөөл бусдын хүний үгийг сонсон дагах дуртай.

	Насны доод хэмжээ 60, тохиолдох барцад ес, үр хүүхдийн заяа 2. Мод, хад, чулуу, усны эзний хорлол нүүрлэж болзошгүй. Иймээс халуун чанарын өвчин, газар шороо, булаг усны хорлолоос сэргийлэх учиртай. Шороо хийгээд баруун урд зүг ээл муутай.

	2. Хөхөгчин (модон) тахиа жилтний амин махбод нь төмөр, биеийн махбод нь худгийн ус, эрхтний махбод нь мод, хийморийн махбод нь ус, сүлдний махбод нь шороо болой.

	Бие нь бараан хөхөмдөг өнгөтэй байх нь олонтоо, эцэг эхдээ энэрэлтэй болов ч садан төрлийн хүмүүстэй таарамж түдгүй, хэл ам, хэрүүл шуугианаас буцахгүй, нөхөр хийгээд нөхөд олон болов ч дайсагнагч нь давамгай.

	Элдэв өвчин ээрэмтгий учир сэтгэл санаа үймрэх нь хялбар, насны доод хэмжээ 60, тохиолдох барцад 5 үр хүүхдийн заяа 1˗3. Айлчин, гийчний хорлолд өртөхөөс сэрэмжилж явах учиртай. Баруун зүг хийгээд төмөр ээл муутай тул төмөр багаж зэвсэг, хутга мэснээс болгоомжлох нь зүй.

	3. Улаагчин (гал) тахиа жилтний амин махбод нь төмөр, биеийн махбод нь уулын бэлийн гал, эрхтний махбод нь мөн гал, хийморийн махбод нь ус, сүлдний махбод нь шороо болой.

	Буян хишиг, зан араншин, алдар нэр сайн. Элдвийг сэтгэн бодомхой, арга башир их, ам хэл хатуу, гарын ур дүй сайн.

	Гал тахиа жилтэн ан амьтан бүрэлгэхэд баясдаг, явдал үйл салан задгай, мартамхай, насны доод хэмжээ 65, тохиолдох барцад 6, үр хүүхдийн заяа 5 бөлгөө. Оршуулгын болон сүм хийдийн газар, орон байрын хорлол гэмээс сэрэмжлэх учиртай. Хойд зүг хийгээд ус ээл муутай.

	4. Шаргачин (шороо) тахиа жилтний амин махбод нь төмөр, биеийн махбод нь хүрээний дундах шороо, эрхтний махбод нь мөн шороо, хийморийн махбод нь ус, сүлдний махбод нь шороо болой. Омог зүрх их, ам бардам, ухаан бодол хөнгөн болов ч сонссон мэдсэнээ мартахгүй, хүсэл тачаал их, үг дуу цөөн, аливаа хүмүүнд элгэмсэг.

	Шороон тахиа жилтний гэм нь атаа тэмцэл ихтэйг харамч хахир зантай.

	Нас сүүдэр 70, барцад 7, үр хүүхдийн заяа 6. Орон суурин газар болон усны хорлол, нүдний хийгээд элэг цөсний өвчнөөс хичээн сэрэмжлэх учиртай. Мод хийгээд зүүн зүг ээл муутай.

	6. Цагаагчин (төмөр) тахиа жилтний амин махбод нь төмөр, биеийн махбод нь жимсний мод, эрхтний махбод нь төмөр, хийморийн махбод нь ус, сүлдний махбод нь шороо болой. Буян хишиг арвин, нэр алдар, аж төрөл сайн. Тэрчлэн хийморь лундаа сайн, эрх мэдэл их, эд хөрөнгө идээ ундаа элбэг, хүсэл тачаал их, дайсныг дарах тэмцэл тулаанд манлайламтгай. Нас сүүдэр 70 хүрнэ, тохиолдох барцад 7, үр хүүхдийн заяа 4. Эцэг эхийн оршуулгын газраас хорлол буй. Тусаж болзошгүй өвчин нь хий халуун. Урд зүг хийгээд гал ээл муутай. 

	 

	АРВАН НЭГ. НОХОЙ ЖИЛТНИЙ ТӨӨРӨГ 

	 

	ТҮГЭЭМЭЛ ШИНЖ

	 

	Нохой жилд төрсөн хүн уур уцаар, омог их, гадна дотноос учрах хор, аюулыг угтан мэдэрч болгоомжлох сэрэмж сул. Хүссэн дурласнаа гүйцэлцүүлэх гэж махран зүтгэмтгэй. Эд юмаа хайрлах хямгадах түдгүй. Олон юм бодож сэдэн хийнэ, алдаа эндэлдээ үл гэмшинэ, хатуу ширүүн үгтэй, өөрийн хүсэл шуналыг өөрөө гал мэт бадраана. Өөртөө ээлгүй гарз учруулах хүмүүнтэй нөхөрлөмтгэй. Их ярьж, бусдыг өөлж буруушаах дуртай, хэсэн тэнүүчлэх дуртай, алхаа гишгээ түргэн, өрөөл бусдад тус хүргэх, өглөг өгөх дуртай. Хүсэл тачаал их, аливаад шударга голч, буурь суурьтай хандах болов ч гэмт үйлд өртөн өөрөө хохирох нь олон, дээд хүмүүсийг хүндэлнэ, нөхөрлөл ханилгаа сайн. Нохой жилтний төөргийн ерөнхий шинж ийм болов ч төрсөн жилийн өнгө махбодоор нарийвчлан үзвээс төөрөг нь тус бүр өвөрмөц онцлогтой.

	 

	ТОДОРХОЙ ШИНЖ

	1. Улаан (гал) нохой жилтний амин махбод нь шороо, биеийн махбод нь гэрийн дээрх шороо, эрхтний махбод нь гал, хийморийн махбод нь төмөр, сүлдний махбод нь гал болой.

	Буян хишиг хомс. Сэтгэл хөөрүү, өөрийн ашиг тусыг ихэд эрхэмлэнэ. Хань хийгээд анд нөхдөөсөө салж сарнихын хорлол их, гэр оронд нь аюул нүүрлэх, халуун өвчин тусах, эрэмдэг болохоос ямагт сэрэмжлэх учиртай. Насны доод хэмжээ 68, тохиолдох барцад 7, хүүхдийн заяа 3. Улаан албин, газар усны эзний хорлолоос сэрэмжилж, уул ус аргадан тахиж явбал зохистой. Хойд зүг хийгээд ус ээл муутай., 

	2. Хөх (мод) нохой жилтний амин махбод нь шороо, биеийн махбод нь уулын үзүүрийн гал, эрхтний махбод нь мод, хийморийн махбод нь төмөр, сүлдний махбод нь гал болой.

	Эд хөрөнгө, идэх өмсөх элбэг, ааш зан ухаан бодол сайн, урлах үйлд мэргэн, бие бялдар сайхантай. Орон хотын эзэн түшмэл ноён болж, ашиг орлого арвин, ах дүүгийн гараас авлага ихтэй явах төөрөгтэй. Энэ үйлстэд нь улаан албин нөхөр дагуул болж тусална. Нас сүүдэр 79 хүрнэ. Тохиолдох барцад 5, үр хүүхдийн заяа 3. Модон нохой жилтэнд төмөр хийгээд баруун зүг ээл муутай.

	3. Шар (шороо) нохой жилтний амин махбод нь шороо, биеийн махбод нь талын мод эрхтний махбод нь шороо, хийморийн махбод нь төмөр, сүлдний махбод нь гал болой. Ухааны жолоо охор, уур хилэн их, олон зүйлийг хүсэж санан сэдэвч гүйцэлдүүлэх нь хомс, үг яриа олон, тачаал их, бусдыг өөлөх шоолох хийгээд тоглоом наадамд дуртай, сэтгэл зөөлөн өрөвч, зүүдлэмтгий, өрөөл бусдад муу санавал үл мартана, эд хогшил асаргүй, нас сүүдэр 70 хүрнэ, тохиолдох барцад 7, үр хүүхдийн заяа 3˗4, Хий шар, мэдрэлийн өвчнөөс сэрэмжлэх учиртай. Мод хийгээд зүүн зүг ээл муутай.

	4. Цагаан (төмөр) нохой жилтний амин махбод нь шороо, биеийн махбод нь гэгээн төмөр, эрхтний болон хийморийн махбод нь төмөр, сүлдний махбод нь гал болой. Буян хишиг, эд хөрөнгө, идэх өмсөх нь элбэг, ухаан тод хурц, явдал мөр, ажил үйл цэвэр, санаа сэтгэл цагаан ичимтгий, буяны үйл язгуурт дуртай, урлах бүтээхэд мэргэн, үг цөөн, хорвоогийн аж төрөлд бодлогогүй, нойр их, эд хөрөнгө арвижих хорогдох нь хялбар нас сүүдэр 77 хүрнэ, тохиолдох барцад 7, үр хүүхдийн заяа 3˗4. Хулгай дээрэмд өртөх, галын аюулаас ямагт болгоомжилж явах учиртай. Урд зүг хийгээд гал ээл муутай. 

	5. Хар (ус) нохой жилтний амин махбод нь шороо, биеийн махбод нь их талын ус, эрхтний махбод нь ус, хийморийн махбод нь төмөр, сүлдний махбод нь гал болой. Санаа сэтгэл уужим, ухаан их, шударга голч, зусар бялар зангүй, хүмүүст хайрлагдана. Өвдөх, өвчлөх бага, дайсны хорлол их, үр хүүхэд, төрөл садныхаа төлөө ямагт санаа зовж явах болов ч тэдний хариу ач тусыг төдий л ухаж мэдэхгүй.

	Усан нохой жилтний эд хөрөнгө асаргүй, хүүхэд цөөн, төрөл садан нь өөрийг нь харж хандах нь түдгүй, хэлсэн үг нь хүндтэй, хүний нүүр ая тал харах хүсэл үгүй, үл мэдэгдэх шалтгаанаар дээдэс хийгээд төрийн зүгээс хорлол нүүрлэн хааны цааз болон мэсний аюул учирч болзошгүй. Муу юмны хорлол, барцад, газар лусын хорлол их, насны доод хэмжээ 60 тохиолдох бар цад 5, үр хүүхэд цөөн. Шороо хийгээд баруун урд зүг ээл муутай. Хилэнц хийгээд арван хар нүглийн үйлийг хичээн тэвчиж газар шороонд болгоомжтой хандвал зохистой

	 

	АРВАН ХОЁР. ГАХАЙ ЖИЛТНИЙ ТӨӨРӨГ 

	 

	 

	ТҮГЭЭМЭЛ ШИНЖ

	 

	Гахай жилд төрсөн хүн хэвтэр их, босох хөдлөх дур сул, идэш ихтэй, ариун цэврийг төдий л үл эрхэмлэнэ. Сайн муу үйлийн алийг ч хийж чадна. Явдал мөр ороо бусгаа, үг яриа бүдүүн бараг, бусдыг сүр далайлгах, айлгах ичээхээс болгоомжлон. Үйл үйлдэвч өөрт тус бага, худал хуурмаг амлах, сайн санаж нөхөрлөсөн хүмүүнд уурлан уцаарлах элбэг, бусадтай эвдэрч муудалцвал хар санаа өвөрлөнө. Гахай жилтний төөргийн түгээмэл шинж ийм болов ч төрсөн жилийн өнгө, махбодоор тус бүр ялгаатай.

	 

	ТОДОРХОЙ ШИНЖ

	1. Улаагчин (гал) гахай жилтний амин махбод нь ус, биеийн махбод нь гэрийн дээрх шороо, эрхтний махбод нь гал хийморийн махбод нь гал, сүлдний махбод нь төмөр болой.

	Хишиг буян арвин бус, өвчин зовлон нүүрлэмтгий, эцэг эхдээ ширүүн догшин, дээдэстэй таарамж муу. Галын аюул осолд өртөж болзошгүй. Халуун өвчин болон газрын эзний хорлолоос сэрэмжил, нас сүүдэр 68 хүрнэ, тохиолдох барцад 7, үр хүүхдийн заяа 3. Эл жилийн билгийн тооллын таван сард төрсөн бол ухаан хурц, Ус ээл муутай тул усны аюулаас болгоомжлох учиртай. Хойд зүг ээл муутай.

	2. Хөхөгчин (мод) гахай жилтний амин махбод нь ус, биеийн махбод нь уулын үзүүрийн гал, эрхтний махбод нь мод, хийморийн махбод нь гал, сүлдний махбод нь төмөр болой.

	Бие лагшин том, мах мариа их, идэх өмсөх нь элбэг зан ааш сайхан, болов ч цочмог уур хилэн их. Санаж бодсоноо ил гаргах нь ховор. Эр хүйст хүн бол хүнтэй нөхөрлөх дуртай, анд нөхөд хийгээд төрөл садныгаа хуурах мэхлэхээс үл буцна. Муу хүнтэй нөхөрлөх нь хялбар, эд юмаа өрөөл бусдад найр тавин өгч туслах дуртай, насны доод хэмжээ 64, тохиолдох барцад 5, үр хүүхдийн заяа 3, баруун зүг хийгээд төмөр ээл муутай. Төмөр хийгээд мэсний ослоос сэрэмжил.

	3. Шаргачин (шороо) гахай жилтний амин махбод нь ус, биеийн махбод нь талын мод, эрхтний махбод нь шороо, хийморийн махбод нь гал, сүлдний махбод нь төмөр болой. Эд хөрөнгө, хоол унд элбэг болов ч гарлага гарах нь хялбар, санаа сэтгэл уян зөөлөн, ухааны жолоо охор, төрөл садандаа тус дэм болохдоо хойрго, дайсан болон эрт дээр үед нутаглаж байсан газрын эзний хорлолд өртөмтгий, насны доод хэмжээ 67, тохиолдох барцад 6, үр хүүхдийн заяа 2, мод хийгээд зүүн зүг ээл муутай.

	4. Цагаагчин (төмөр) гахай жилтний амин махбод нь ус, биеийн махбод нь төмөр эрхтний махбод нь төмөр, хийморийн махбод нь гал, сүлдний махбод нь төмөр болой. 

	Буян хишиг арвин, идэх өмсөх элбэг, ухаан тод, явдал мөр цэвэр, хүмүүст хүндлүүлнэ. Нас сүүдэр 70 хүрнэ. Тохиолдох барцад 7, үр хүүхдийн заяа 2˗4. Гал хийгээд урд зүг ээл муутай, 

	5. Харагчин (ус) гахай жилтний амин махбод нь ус, биеийн махбод нь их талын ус, эрхтний махбод нь мөн ус, хийморийн махбод нь тал, сүлдний махбод нь төмөр болой. Санаа сэтгэл уужуу сэргэлэн, ухаан их, голч шударга, хүмүүст хайрлагдана, буян хишиг арвин, эд хөөнгө идэх өмсөх элбэг болов ч өглөг гарлага ихтэй.

	Уур омог, атаа жөтөөтэй, ажил үйлд дуртай, насны доод хэмжээ 65, тохиолдох барцад цөөн, үр хүүхдийн заяа 4, Газар, лус, мод усны эздийн хорлол, ураг садны хорлол, ураг садны түйтгэртэй. Шороо хийгээд баруун урд зүг ээл муутай.

	 

	
ДЭД БҮЛЭГ. ТӨРСӨН САРЫН ТӨӨРӨГ

	 

	1. Бар сард төрсөн эр хүн оюун ухаан саруул. Худалдаа арилжаанд авьяастай. Идэх өмсөх нь элбэг, 28˗50 насаа нэр зэрэг олно. Эс бөгөөс мал хөрөнгө өснө. Ноён түшмэл хүнд хүчин зүтгэвэл сайн. Нас 67 хэтэрвэл 80 нас сүүдэр зооглоно. Бар сард төрсөн эм хүн идэх өмсөх нь элбэг, худалдаа арилжаанд дуртай, ариун цэвэрч, нямбай, хичээнгүй, 24 насандаа баяжих заяа тавилан буй. 2, 22, 23 насандаа барцадтай. Гадагш аялан одвол сайн. Нас 60 өнгөрвөл 80 нас сүүдэр зооглоно.

	2. Туулай сард төрсөн эр хүн санаа сэтгэл төдий л өөдрөг бус, идэх өмсөх элбэг болов ч ганцаардмал зожиг аж төрнө. 21 насандаа нэр зэрэг олж, эд юмс арвижих тавилантай. 30˗53 насны хооронд аж амьдрал нь өөдөлнө. 30 насандаа барцадтай. Нас 60 хэтэрвэл 92 нас сүүдэр элээнэ.

	Туулай сард төрсөн эм хүн үг цэцэн, ухаан саруул, ноён хүний гэргий болбол сайн. Ааш зан хувирамтгай, 10 насандаа барцадтай, тэнгэр сахиусанд сүсэглэн залбирч явбал сайн. Лхам, Гажидмаа гэж нэр өгвөл зохистой.

	3. Луу сард төрсөн эр хүн ухаан саруул, 47 насандаа алдар нэр олно. Малд өлзийтэй, ном эрдэмд сайн, сэтгэл уужим, хүсэл тачаал их санаа далд явуургүй, 25 насандаа с хойш идэх өмсөх нь арвижна, нас 60 хэтэрвэл 90 нас сүүдэр элээнэ.

	Луу сард төрсөн эм хүн ухаан саруул, 36 насандаа ажил үйлс нь өөдлөн дэгжинэ. Зарц шивэгчин болох заяа буй. 5, 18, 30, 65 насандаа барцадтай. Буян үйлдвэл нас нэмж 80 хүрнэ.

	4. Могой сард төрсөн эр хүн ухаан саруул, үг хэл мэргэн, нүд улаавтар, сонсгол сайн, 27 насандаа нэр зэрэг олно, эс бөгөөс эд хөрөнгө мал арвижна. Буян хишиг хурна. Тэнгэр бурханд сүсэглэн тахиваас сайн. 61 насандаа барцадтай. 

	Могой сард төрсөн эм хүн үг цэцэн, ухаан саруул, 45˗47 насандаа ажил үйлс өрнөн дэлгэрнэ, нэр зэрэг олно. Балчир насанд нь өвчин зовлон ээрэхгүй, 58 насандаа барцадтай. Нас 67 хэтэрвээс 80 нас сүүдэр элээнэ.

	5. Морь сард төрсөн эр хүн үг цэцэн, ухаан саруул, өрөөл бусад хүмүүн хийгээд, ах дүүстэйгээ таарамж сайнгүй. 19, 27 насандаа гай түйтгэртэй, 23, 45 насандаа буян хишиг нь арвижин эд хөрөнгө, мал сүрэг олширно. Нас 63 хэтэрвэл 81 нас сүүдэр элээх заяатай.

	Морь сард төрсөн эм хүн ах дүүдээ хүндтэй, буян хишиг сайтай. Үнэн үгтэй, элдэв сонин хачинд баясдаг, 20, 25 насандаа барцадтай, нас 53˗аас хэтэрвэл 65 хүрнэ.

	6. Хонь сард төрсөн эр хүн тэсвэр хатуужил сайн, бодь сэтгэлтэй, санаа сайхан. Ном эрдэм сурна. Бурхан тэнгэр ивээн тэтгэнэ. Нас биед хүрсэн хойноо нэр зэрэг олно. Идэх, өмсөх элбэг, архи дарсанд дуртай, 23, 24, 53 насандаа барцадтай, эдийн гарзтай. Нас 60, 67 хэтэрвэл урт наслан.

	Хонь сард төрсөн эм хүн үг цэцэн, эрдэм ном сурна. Буян хишиг арвин, бурхан тэнгэр ивээн тэтгэнэ. Эр хүмүүнд таалагдана. Нэр зэрэг олно. Өвчин зовлон тусах нь хялбар, 5, 7, 16 насандаа барцадтай, нас сүүдэр 80 хүрнэ.

	7. Бич сард төрсөн эр хүн омог, хүч тэнхээ их, царай сайхан, үг хэл хурц, санаа олон, эрдэм номд хичээвэл сайн сурна, идэх өмсөх нь элбэг, 37 насандаа нэр зэрэг олно. Хүүхэд хийгээд лам хувраг хүнийг хайрлан баясна. Худалдаа арилжаанд авьяастай Балчир насандаа зүдэрнэ. 50 насандаа барцадтай. 70 насандаа с хэтэрвэл 80 нас хүрнэ.

	Бич сард төрсөн эм хүн үг цэцэн, ухаан саруул, буян хишиг арвин, идэх өмсөх нь элбэг, буян үйлдвээс ээлтэй сайн. Харин ааш зан түдгүй, 37 насандаа барцадтай, нас 60˗аас хэтэрвэл 80 нас хүрэх буянтай.

	8. Тахиа сард төрсөн эр хүн үг мэргэн, эрх мэдэл хүч тэнхээ их, өрөөл бусад хүмүүнд эелдэг найртай, эх эцгээ ачламтгай боловч нэг дор аж төрөх нь ховор. Хүнс хоол үл дутна, 69 насандаа нэр зэрэг олно. Эхнэр олон сольж болзошгүй, 63 насандаа барцадтай, урт наслах төөрөгтэй.

	Тахиа сард төрсөн эм хүн идэх өмсөх нь элбэг, 60 насандаа нэр зэрэг олно, эд хөрөнгө, мал өснө. 3, 55 насандаа барцадтай. Хүү олон, энэрэл нигүүлсэл арвин, санаа сайхан. Цэцгийн үнэрт дуртай, нас 70˗90 хүрнэ.

	9. Нохой сард төрсөн эр хүн эцэг эхдээ ач тустай. Хүч тэнхээтэй, үг ширүүн, омог их, дэг журам сахимтгай. Идэх өмсөх нь элбэг, 40 насандаа нэр зэрэг олно.

	Эс бөгөөс эд хөрөнгө, мал сүрэг арвижна. Харин бусдын үгийг сонсон тоомжирлох нь түдгүй, 63, 66 насандаа с хэтэрвэл 80 нас сүүдэр зооглох хувьтай.

	Нохой сард төрсөн эм хүн цэцэн үгтэй, ухаан саруул идэх өмсөх нь элбэг, үр хүүхэд олон, 19 насандаа барцадтай. 23 насандаа нэр зэрэг олно. 25 насандаа хүү төрүүлнэ. Нас сүүдэр 70 хүрнэ.

	10. Гахай сард төрсөн эр хүн эцэг эхдээ ач тусгай 18, 19 насандаа нэр зэрэг олно. Эд мал арвин, дээдсийг хүндэтгэнэ. Хилэнцэт үйлд баясна, өшөө авах, тэмцэл хийх дуртай, нас урт, сүм хийд тахивал сайн.

	Гахай сард төрсөн эм хүн эцэг, эхдээ ачтай, буян хишиг арвин, 18, 19 насандаа барцадтай, 40 насандаа саа буян хишиг нэмэгдэнэ. 53 нас өнгөрвөл нас сүүдэр 80 Хүрнэ.

	11. Хулгана сард төрсөн эр хүн ураг төрөлдөө хүндтэй, идэх өмсөх нь элбэг, эд юм хураах дуртай. Ихэс дээдэст хайрлагдана. Үг үнэнтэй. 18 насандаа эцэг эхдээ харшлан зовоох, эсвэл хэл аманд орооцолдож болзошгүй. Нас сүүдэр 60 насыг гэтэлбэл 80 хүрнэ.

	Хулгана сард төрсөн эм хүн үг яриа цэцэн, эцэг эхдээ энэрэл хайртай. Ихэс дээдсийн ивээлд багтана. Эд юм элбэг, буян хишиг арвин. Бага балчир насандаа зовно, 40 насандаа нэр зэрэг олно. Нас сүүдэр 70˗аас хэтэрвэл 90 хүрнэ.

	12. Үхэр сард төрсөн эр хүн санаа сэтгэл амарлингуй, ухаан их, бичиг эрдэм сурахдаа сайн, нэр зэрэг олох төвөггүй. 24, 48 насандаа аж төрөл, үйлс нь өөдлөн. Бурхан шашинд сүсэглэн буян хичээвээс сайн. 24, 32 насандаа өрөөл бусдын хэл аманд өртөж болзошгүй. Нас сүүдэр 60˗аас давбал 80 нас зооглоно.

	Үхэр сард төрсөн эм хүн сэтгэл хатуу, зориг чанга, үг цэцэн, зүс царай цэвэрхэн, хүсэл тачаал их, ихэс дээдэст таалагдана. Үр хүүхэд олонтой. Зовсон хүнд тусламтгай. Нас сүүдэр 60 хэтэрвэл 80 хүрнэ.

	 

	
ГУТГААР БҮЛЭГ. ТӨРСӨН ӨДРИЙН ТӨӨРӨГ

	 

	1. Сар бүрийн шинийн 1, 11 болон 21˗ний өдөр төрсөн эр, эм хүний аль нь ч угсаа залгамжлал сайтай, эрх мэдэл их, эр хүн болбоос ухаан их, сэтгэл уужим. Өрөөл бусдад хүндлэгдэнэ, 

	2. Сар бүрийн шинийн 2, 12 болон 22˗ны өдөр төрсөн эр хүний аж төрөл, ажил үйлс тэгш сайн байх төөрөгтэй. Эм хүн болбоос ажил үйлс, аж төрөл нь дэгэн догонтой.

	3. Сар бүрийн 3, 13 болон 23˗нд төрсөн эр эм хүний аль нь ч өвчин зовлонд өртөмхий, насан туршид тохиолдох барцад олон, аж төрөл нь түдгүй.

	4. Сар бүрийн шинийн 4, 14 болон 24˗нд төрсөн эр хүн эхдээ энэрэл халамж асаргүй тул эхийгээ зовоох гомдоохыг тэвчвэл сайн. Охин бол угсаа залгамжилна. Эхийгээ дээдлэн хүндэлбэл буян хураана. 

	5. Сар бүрийн 5, 15 болон 25˗нд төрсөн эр хүн эд хөрөнгө, өмсөх хувцас, идэх хүнс элбэг, эм хүн бол өвчин эмгэг, элдэв барцдаас сэрэмжилж явбал амь насны эндэл цөм нимгэрнэ.

	6. Сар бүрийн шинийн 6 болон 16, 26˗нд төрсөн эр, эм хуний аль нь ч удам угсаа сайн, өрөөл бусдад нэр нүүр, ая тал алдахгүйг хичээж явах төөрөгтэй.

	7. Сар бүрийн шинийн 7 болон 17, 27˗нд төрсөн эр хүний үг хэл хурц, ухаан их, эм хүн болбоос ханилах эрээсээ салж хагацахын зовлон эдэлж болзошгүй.

	8. Сар бүрийн шинийн 8 болон 18, 28˗нд төрсөн эр эм хүний аль нь ч буруу хазгай явдалд орооцолдон гачигдал чирэгдэл учирч болзошгүй. Аж төрөл нь нэн бэрх, өөрөө ухаарч үл хэрэгсвээс ааш зан нь насан туршдаа үл засрах тул зовлон эдэлнэ.

	9. Сар бүрийн шинийн 9 болон 19, 29˗нд төрсөн эр, эм хүний аль нь ч төрөл садан хийгээд ойр дотнын хүмүүст яршиг төвөг удах болов ч аж төрөл, үйл хэрэг өөдрөг бүтэмжтэй.

	10. Сар бүрийн шинийн 10 болон 20, 30˗нд төрсөн эр, эм хүний аль нь ч насан турш тохиолдох саад бэрхшээл их, аж төрөл ядмаг, эцгээс холдож салах төөрөгтэй.

	 

	
ДӨТГӨӨР БҮЛЭГ. ХҮНИЙ ТӨРСӨН ЦАГИЙН ТӨӨРӨГ 

	 

	1. Хулгана цагт төрсөн эр, эм хүний аль нь ч байшин барих, мод тарих, хичээнгүй нямбай үйлдэх учиртай ажил үйлстэд сайн. 9 сар, 9 жилд эс эндвээс эд юмаар элбэг дэлбэг аж төрөн, урт насална. Аливаад голч шударга хандах зан ааштай. Нас сүүдэр 80 хүрнэ.

	2. Үхэр цагт төрсөн эр, эм хүний аль ч урлах үйлст хүчин зүтгэж зураг зурах хийгээд буяны үйлд хичээнгүй.

	Тэрсүүдийг дарж номхотгох чадал суувал сайн. Үг нь үнэн, өрөөл бусдад тустай, ариун цэврийг эрхэмлэнэ. Ажилсаг, ихэс дээдэст хайрлагдана. Эцэг эхдээ харш. Найман сар, найман насанд эс эндвээс нас сүүдэр 88 хүрнэ.

	3. Бар цагт төрсөн эр, эм хүн ном зааж сургах, хүний өвчин эмгэгийг анагаах, ханаж самнах болон аливаа тэрсүүдийг дарахад сайн, үг цэцэн, ухаан саруул.

	Нэр хүнд их, зориг чадал эрэмгий, үг ширүүн, өрөөл бусдад ач тус хүргэхийг хичээмтгий. Ес хоног, 8 сар, 8 жилд эс эндвээс нас сүүдэр 64 хүрнэ.

	4. Туулай цагт төрсөн эр эм хүн элдэв аюул ослоос зайлах хийгээд аливаа хүмүүнтэй нүүр учрах, нөхөрлөхдөө хялбар, буяны үйл хэрэгт зүтгэх дуртай. Тийнхүү сайн үйл, буян үйлдвээс амь нас хийгээд аж төрөлд нь сайн. Хань нөхөд олонтой, уур хилэн огцом, үр хүүхдэдээ болон буурай дорд хүмүүст энэрэнгүй, зориг зүрх чанга. 9 сар, 9 хоногт эс эндвээс нас сүүдэр 81 хүрнэ. Харин эцэг эхдээ элдвээр харшламтгай.

	5. Луу цагт төрсөн эр, эм хүн урлахуйн үйлс, тухайлбал хувцас эсгэх, оёж хатгах зэрэгт авьяастай. Олны дунд нэр нүүр сайтай, Идэх өмсөхөөр дутахгүй, бусдын үгийг сонсон хүлцэхдээ түдгүй, харин бялдууч хүнд талтай. Ажил үйлсэд шударга, ариун цэврийг эрхэмлэнэ. Харамч хахир зангүй. Харин эцэг эх нь ядуу зүдүү, амны хишиг хомс хүмүүс байж болзошгүй. 4 хоног, 2 сар, 8 жилд эс эндвээс нас сүүдэр 64 хүрнэ.

	6. Могой цагт төрсөн эр, эм хүн эрдэм номд мэргэн, буян үйлдэх дуртай. Гэр орны аливаа ажил үйлд сайн, урлахуй үйлд авьяастай, аливааг сурч мэдэхдээ сайн, эцэг эхдээ энэрэл ачтай, ураг элгэндээ хайртай дотно.

	Могой цагт төрсөн эм хүн хараал зүхэл хэлэх, бусдыг хорлох, амьтан алах, гал түймэр тавих зэрэг муу гэм санаж сэдэн хийхээс үл буцах. Атаа тэмцэл, уур уцаар ихтэй, эд юмаар дунд зэрэг 3 сар, 9 жилд эс эндвээс нас сүүдэр 63 хүрнэ.

	7. Морь цагт төрсөн хүний ухаан их, үг хэл мэргэн, харин үг олон чалчаа, ураг садандаа энэрэлтэй, худаг ус гаргах зэрэг хатуу хүтүү үйлд сайн. Уран дархан хийгээд урлахуйн үйлд авьяастай, эдлэх эд, идэх хүнс түдгүй, нүгэл хилэнц ихтэй. 2˗70 хоног, 8 сартайдаа эс эндвээс 55˗аас дээш насална.

	8. Хонин цагт төрсөн хүн Шагшаа бадын санваарыг сахиж чадна. Буян хишиг арвин, усгал зөөлөн зантай, урлахуй эрдэм, үйлд мэргэн дайснаа номхотгох дарах чадалтай. Буяны үйлд сайн, эд хогшил ихтэй аж төрөх төөрөгтэй. Харин эцэг, эхдээ харш, хөндий явах, 10 хоног, 3 сар, 9 жилд эс эндвээс нас сүүдэр 55˗64 хүрнэ.

	9. Бич цагт төрсөн хүн эм найруулах, бусдын өвчнийг анагаах, эм хүн болбоос эрийн тэнгэр, эр хүн болбоос эхнэрийн тэнгэр сайтай, ах дүүтэйгээ эвсэг, худалдаа наймаанд авьяастай. Эд юм элбэг, үг олонтой, ааш зан хувьсамтгай, тавтир түдгүй, уур их, санаа цайлган бус, 2 хоног, 2 сар, 9 жилд эс эндвээс 64˗68 насална.

	10. Тахиа цагт төрсөн хүн бурхан тэнгэрийн ивээлд багтана. Ном бясалгаж, тарни бүтээхдээ сайн, ураг саднаа аливаа үйлд эвсүүлэн хөдөлгөхдөө сайн. Эцэг, эхдээ ач тустай. Аливаа ажил үйлд зоримог, эрэмгий чадалтай ааш зан баатарлаг бөгөөд уур хилэн их, хорлох бусниулах үйлд сайн, өс хонзон ихтэй, ухаан санаа охор. 9 хоног, 2 сар, 9 жилд эс эндвээс 60˗70 насална.

	11. Нохой цагт төрсөн эр, эм аливаа хүн ухаан их, зан ааш шударга, үг ширүүн, омог их, ном бүтээх, эд юм цуглуулах, хол ойрд явж үйл бүтээхдээ сайн. Эд юмны гарз ихтэй, өвчин бага, нүгэл үйлдэх дуртай, авьяас түдгүй, бага насандаа зовж, өтлөх насандаа жаргана. 9 сар, 9 жилд эс эндвээс 64˗өөс дээш нарлана.

	12. Гахай цагт төрсөн хүн эрдэм номын ажил үйлд сайн, үнэн үгтэй, ураг, садандаа энэрэлтэй, өрөөл бусдыг аливаа ажил үйлд сургахдаа сайн, авьяас дэлгэр, эцэг эхдээ ачтай, биеэ угаах ариутгах дуртай, эдийн тэнгэр тэтгэнэ. Ааш зан зөрүүд. Төрснөөс хойш 5 хоног, 9 сар, 10 жилд эс эндвээс нас сүүдэр 80 хүрнэ.

	 

	
ТАВДУГААР БҮЛЭГ. ХҮНИЙ ТӨРСӨН ЖИЛ ЯМАР МЭНГЭНД УЧРАН СУУСНЫ ТӨӨРӨГ

	 

	1. ДӨРВӨН НОГООН МЭНГЭТЭЙ МОДОН ХУЛГАНА ЖИЛ

	 

	Ивээгч тэнгэр нь усан бичин жил, зэтгэрлүүлэгч жил нь төмөр эр морин жил болой. Урьд нас заяандаа суварга сацал босгосон буяны хүчээр эдүгээ хүний биеийг олжээ. Энэ насандаа аж төрөхөд баясагч бөгөөд эцэг эхийн төгс буяны ачаар хүч тэнхээтэй, оюун хурц, билэг ихтэйн, амарлингуй бөгөөд агуу их сэтгэлтэй, ариун цэвэрч, бузар буртгаас ихэд цээрлэгч буюу. Хувраг тойн болбоос их сайн, эцэг эхийн эртний буяны ач үрээр эрдэм дэлгэрэх номын үндэс буй. Гэргий хүүхэн мал тэргүүтэнд гэм гарлага учрах, буян хишиг барагдаж доройтмуй. Номын хүрд байгуулж, гүрэм хариулга хичээн хийлгэвээс өтлөх цагтаа жаргах болно. Насны хэмжээ 70 хүрэх. Зэтгэр нь 22, 30, 40, 49, 50 насанд тохиолдох болой. Түүний бэлгэдэл нь мөр болон баруун суганд мэнгэ буй. Сүлд од нь Гирдиг хийгээд гариг нь мягмар болой. Эд хөрөнгө үржүүлэх болон өөрөө худалдаа арилжаанд муу бөгөөд зэвсгийн аюулд өртөж болох тул бурхан шүтээнд эрдэнэсийн зүйлийг өргөвөөс сайн, буяны бэлгэдэл болох болой.

	 

	2. ГУРВАН ХӨХ МЭНГЭТЭЙ МОДОН ҮХЭР ЖИЛ

	 

	Ивээгч тэнгэр нь усан могой, зэтгэрлүүлэгч жил нь төмөр хонин жил буй. Урьд нас, заяандаа буяны чуулган ихэд үйлдсэний хүчээр эдүгээ хүний биеийг олжээ. Оюун хурц, номд сүжигтэй. Олон санаатай болов ч зарга, хулгайд мэргэн буюу. Уур хилэн ихтэй, эцэг өвгийн буяны хүчээр өнө үүрд дэлгэрч орших чухаг хүчтэй болов ч аж төрөхдөө түдгүй. Худалдаа үл мэдэх, доройтоод зарга зальхай их болохын цагт зовлон эдлэх болно. Түүнийг хариулж зөөлрүүлэгч нь лус хийгээд газрын эзэд мөн тул сүслэн тахих нь зүй. Зэтгэр нь 25, 37, 71 насанд тохиолдоно. Эл гурван насан дээр барцадтай. Түүнийг арилгагч гүрэм нь хоёр түмэн шүлэгт судрууд уншуулбал сайн болой. Хөвүүний хувь олон болов ч амьдрахуйяа бэрх, буян хишиг доройтон барагдахын цагт бурхан шүтээн олныг бүтээж босговоос буяны бэлгэдэл болой. Энэ насандаа буян их үйлдвээс адгуусны төрөлд төрөх төөрөг буй. Түүний бэлгэдэл нь гарын шилбэнд мэнгэ буй.

	 

	3. ХОЁР ХАР МЭНГЭТЭЙ ГАЛ БАРС ЖИЛ

	 

	Ивээгч тэнгэр нь шороон морь, зэтгэрүүлэгч нь усан бичин жил. Урьд нас заяандаа буяны чуулган их хураасны ачаар хүний биеийг олжээ. Эдүгээ уур хилэн их бөгөөд өөрийн биеийг ихэд магтагч, цөөн боловч өгүүлсэн нь бат, өглөг өгч чадагч буюу. Хорлогч түйтгэр нь бузрын шалтгаанаас үүгдсэн өвчин тахал, гарлага болгогч эм чөтгөр, бугийн хорлол болой. Насны хэмжээ 79, зэтгэр нь 7, 9, 51, 63 насанд тохиолдох ажээ. Түүнийг арилгахад суварга аль олныг босгоод ном уншуулбаас сайн болой. Идээ ундаанд шунагч бөгөөд сүжиггүй, үгэнд мэргэн, хөгжин баясах нь их, уур хилэн бардамтгай бөлгөө. Үр хүүхдийн хувь зургаа буй. Аж төрөх арга билэг сайн, дансан дарах баатар болох, түүний бэлгэдэл нь гарын алганд мэнгэ буй. 

	 

	4. НЭГ ЦАГААН МЭНГЭТЭЙ ГАЛ ТУУЛАЙ ЖИЛ

	 

	Ивээгч тэнгэр нь модон хонь, зэтгэрүүлэгч нь усан тахиа жил. Урьд нас заяандаа өглөг барамид их үйлдсэн буяны ачаар энэ насандаа хүний биеийг олжээ. Энэ яваа насандаа олон үг өгүүлэхэд таалагч, өглөг өгөхөд баясагч, арга заль ихтэй. Эд, идээний заяа буй. Насны эхэнд эд хөрөнгө дэлгэрээд адагт буурч, хорлогч дайсагнагчид гурван үед алдаад бас гурван зүйлийн их хэргүүдийн даамал ноён болох төөрөг буй. Үр хүүхдийн заяа олон болов ч хоёр нь хүний зэрэгт хүрнэ. Насны хэмжээ 87, зэтгэр нь 50, 51, 71 насанд тохиолдмуй. Зэтгэрийг арилгахад шуламсын гаргалга үйлд. Буян эс үйлдвээс хойд насандаа тамд төрнө. Түүний бэлэг тэмдэг нь баруун уруулдаан мэнгэ буй.

	 

	5. ЕСӨН УЛААН МЭНГЭТЭЙ ШОРООН ЛУУ ЖИЛ

	 

	Ивээгч тэнгэр нь гал хулгана, зэтгэр буюу хорлогч нь модон нохой жил. Урьд нас заяандаа шагшаабад сайн сахисан буяны хүчээр эдүгээ хүний биеийг олжээ. Энэ насанд эд өлөг буй болов ч эдэлж үл чадах бөгөөд их үйл хэрэг шийтгэх ноён дээдсийн зэрэг дэвд хүрэвч хүндэтгэл бишрэл эс олж чадна. Харин буурч доройтохын цагт уур хилэн, омог ихтэй болно. Өөрийн биеийг магтах дур болон тачаангуй их. Эцэг эхийн орныг алдаж эд өлөг тэргүүтэнд их гарлага гарч болзошгүй. Лус газрын эзний хорлолд өртөн бузар буртгийн шалтгаанаар нүд муудах гэм буй. Ихэс дээдсийн халамжид нэгэн зуур багтах болов ч дорд ардад адлагдах болой. Насны хэмжээ 75, зэтгэр нь 29, 69 насанд тохиолдмуй. Түүнийг арилгахад цэнгээгч хилэнтийн бэлэгт хариулга үйлдвэл сайн. Үр хүүхдийн заяа цөөн бөгөөд арга заль ба архинд шунаж буруу хурьцалд баясахаас сэрэмжлэх нь зүй. Хичээвээс эрдэм их сурах, бурхан шүтээнд наманчлан залбирч, чихэр жимсийг өргөвөөс буяны бэлгэдэл болно. Олон хүнд ач тус хүргэн буян ихэд үйлдвээс хойд насандаа амар заяат амьтны төрөл олно, эс үйлдвээс тэмээний төрөл авна. Түүний бэлгэдэл нь биед нь цагаан мэнгэний тэмдэг буй.

	 

	6. НАЙМАН ЦАГААН МЭНГЭТЭЙ ШОРООН МОГОЙ ЖИЛ

	 

	Ивээгч тэнгэр нь гал тахиа, зэтгэр буюу хорлогч модон гахай жил бөлгөө. Эдүгээ уур хилэн ихтэй, идээ эдэд шунан дурлагч, ариун цэврийг үл сахигч болой. Мөн эд идээгээ өглөг болгон өгч чадах харам сэтгэл нь хэтэрвэл эд малд гарлага бологч бугийн хорлолд өртөх, түүнийг зайлуулж чадвал буянд сайн. Нүглийг тэвчин буян үйлдвэл эд хураагч болох, насны хэмжээ 79, зэтгэр нь 3, 9, 23, 45, 62 насанд тохиолдох болой. Зэтгэр арилгахад суварга хийгээд нигүүлсэнгүй шүтээнийг бүтээж зуун дарцаг босговол сайн буй. Үр хүүхдийн хувь зургаа буюу. Бэрх зам хавцгайг засваас буяны бэлгэдэл болох, ном буян ихэд үйлдвээс тэнгэрийн оронд төрөх төөрөг буй, Эс үйлдвээс лусын язгуурт төрөх болой. Түүний бэлгэдэл нь тохойд мэнгэ буй.

	 

	7. ДОЛООН УЛААН МЭНГЭТЭЙ ТӨМӨР МОРИН ЖИЛ

	 

	Ивээгч тэнгэр нь шороон бар, зэтгэр буюу хорлог нь гал хулгана жил болой. Урьд төрөлдөө бурхан бүтээгч хүний биеийг олж төрөөд тэрхүү буяныхаа хүчээр эдүгээ хүний биеийг олжээ. Гартаа уран, эрхтэндээ гамтай бөлгөө. Цагаан цайлган сэтгэлтэй бөгөөд хураасан эд баялгаа эдлэх заяа хомс болой. Эцэг өвгийн зэр зэвсэг хийгээд чөтгөрийн хорлолд өртөж болзошгүй. Тойн хувраг болбоос ихэд сайн насны эхэнд зововч шувтаргад жаргах, санаа сэтгэл нь номд татагдан дурлавч бүтээхүйеэ бэрх. Сэтгэлд нь элдэв дон, зэтгэр шүглэн эрт хожимдоо өрөөл бусдад их гамшиг удахаас сэрэмжлэх нь чухаг. Арга заль хийгээд нигүүлсэхгүйгээр аливаа хүмүүсийг элдэв бүгдээс ихэд хагацуулахад дурлах сэтгэлээ дарж номхотгохыг ямагт чухалчилбал сайн. Үр хүүхдийн заяа олон болов ч эс эндэх нь дөрөв болой. Насны хэмжээ 71, зэтгэр нь 13, 25, 37, 49, 61 насанд тохиолдмуй. Тэрхүү зэтгэрийг арилгахын учир зуун аяга, тахимлаг өмсгөл хийн өгвөөс буяны бэлгэдэл болой. Ном буян ихэд үйлдвээс хойд насандаа хүний биеийг олох, эс үйлдвээс асар нарт төрмүй. Түүний бэлгэдэл нь гуя болон өвчүүнд мэнгэ буй.

	 

	8. ЗУРГААН ЦАГААН МЭНГЭТЭЙ ТӨМӨР ХОНИН ЖИЛ

	 

	Ивээгч тэнгэр нь шороон туулай, зэтгэр бүхий жил нь гал үхэр болой. Урьд төрөлдөө бурхан бүтээгч хүний биеийг олж төрж, буяны чуулган хураасан хийгээд буян ихэд үйлдсэний хүчээр хүний биеийг эдүгээ олоод эрхтэндээ авьяастай, бүтээх хүслэн өвөрлөн үйлийг бүтээж эд өглөг, сан хөмрөг ихтэй, эрт цагийн эцгийн төрөлд хатуу үгтэй бөгөөд эдүгээ ч ширүүн хэрцгий үгтэй болов ч сэтгэл цагаан, ухаан хурц болов ч бусдад дайсан үл болмуй. Насны хэмжээ 81, зэтгэр нь 25, 31, 39, 61 насанд тохиолдмуй. Түүнийг арилгахын учир гүрэм, дором хийн буяны чуулган ихэд хурааж үйлдвэл сайн. Үр хүүхдийн заяа нэг, анх тэргүүнд цог төгөлдөр хөвүүн учран төрвөөс олон хүүхэдтэй болох, номын сахиус бүтээж буян ном ихэд үйлдвээс буяны бэлгэдэл болъюу. Хойд насандаа ноён болон төрмүй. Буян эс үйлдвээс муу язгуурт төрнө. Бэлгэдэл нь дал болон суганд мэнгэ буй.

	 

	9. ТАВАН ШАР МЭНГЭТЭЙ УСАН БИЧИН ЖИЛ

	 

	Ивээгч тэнгэр нь төмөр хулгана, зэтгэр жил нь шороон бар жил болой. Урьд төрөлдөө төрийн хүн болон төрж, өглөг барамид ихэд түгээн үйлдсэн буяны ачаар эдүгээ хүний биеийг олжээ. Энэ насанд ямарваа үйлэнд хойрго хөшүүн хийгээд муу сэтгэлтэй, бурханд үл бишрэгч, чадал өчүүхэн. Явах суухад дурлагч, худал үг өгүүлэх араншинтай омог ихтэй. Эцэг өвгийн төрөлд нь лус, гариг өвчин нүүрлэсэн шалтгаан буй тул тэрхүү шалтгаан эдүгээгийн төрөл урагт хорлол болох үндсийг таслахын учир хувраг тойн болбоос сайн. Ид хүч, эрхтэн хурц тул түүнээ зохистой хэрэглэх. Насны хэмжээ 89, зэтгэр барцад нь 19, 29, 35, 49 насанд тохиолдмуй. Түүнийг арилгахын учир Аюушийн тарнийг тэрбум уншиж, зул өргөж, буян үйлдвээс сайн буй. Бурхан шүтээнд зуун гал өргөж маанийг олон дахин уншиж үйлдвээс хойд насандаа дундад оронд төрөх, тэрхүү ёсоор эс үйлдвээс бэрдэд төрөх тавилан буй. Түүний бэлгэдэл нь хүйсэд мэнгэ буй.

	 

	10. ДӨРВӨН НОГООН МЭНГЭТЭЙ УСАН ТАХИА ЖИЛ

	 

	Ивээгч тэнгэр нь төмөр үхэр, зэтгэртэй жил нь шороон туулай болой. Урьд төрөлдөө худалдаа арилжаа эрхэлсэн ноён болон төрж, өглөг буян ихэд үйлдсэний ач буянаар эдүгээ хүний биеийг олжээ. Энэ яваа насандаа эд өлгийн хишиг буян арвижиж, хоосрох тавилан ээлжлэх х буюу. Эрдэм ном болон ямарваа үйлд хойрго. Насны хэмжээ нь 76, зэтгэр нь 21, 25, 27, 47, 57 насанд тохиолдмуй. Түүнийг арилгахын учир Ядам ес уншвал сайн. Үр хүүхдийн заяа хоёр буй. Ном буян ихэд үйлдвээс бурхан багшийн сургаал дэлгэрсэн оронд төрнө. Түүний бэлгэдэл нь магнайд мэнгэ буй.

	 

	11. ГУРВАН ХӨХ МЭНГЭТЭЙ МОДОН НОХОЙ ЖИЛ

	 

	Ивээгч тэнгэр нь усан морь, зэтгэр барцадтай жил нь модон луу жил болой. Урьд насандаа сайн төрөл олж өрөөл бусдад өглөг их өгч буян үйлдсэний хүчээр энэ насандаа хүний биеийг олжээ. Эдүгээ буян заяа сайн болов ч алдах үрэх нь их бөгөөд хөндлөнгийн хүмүүн туславч үл баясах. Охин хүүхэд, эд малаа өөрийн гарт барих, явах суухад баясагч, хүний тусын тулд үйл бүтээхдээ хичээнгүй. Насны цээжинд өвдөнө. Өөрт дайсагнагч олон болбоос эд баялаг өчүүхэн болно. Насны хэмжээ 81, зэтгэр нь 21, 52, 73 насанд тохиолдмуй. Түүнийг арилгахын учир гурван их бясалгагчийг залж, ном буян үйлдэн дэвсгэр өргөвөөс сайн. Энэ яваа насандаа буян ихэд үйлдвээс хойд насандаа их хүн болон төрнө. Ном буян эс үйлдвээс тамд унаж зовлонгийн туйлыг эдэлнэ. Түүний бэлгэдэл нь гарын бугуйд мэнгэ буй.

	 

	12. ХОЁР ХАР МЭНГЭТЭЙ МОДОН ГАХАЙ ЖИЛ

	 

	Ивээгч тэнгэр нь усан хонь жил, зэтгэр нь төмөр могой жил болой. Урьд төрөлдөө нэгэн орныг эзэгнэсэн ноён болж, олны сэтгэл баясгасан буяны хүч, хичээл зүтгэлээр эдүгээ хүний биеийг олжээ. Хүний биеийг олоод үгээгүйд ач тус хүргэвэл бурхны сайн зарлигуудыг биелүүлнэ. Өрөөл бусдад өглөг өгвөл их сайн болой. Насны дундаас хэтрэх цагт эд идээ барагдан зовлон нүүрлэхийн цагт хар хорын сэтгэл үүсэж нүгэлт сэтгэлийн үндэс дэлгэрэх, номд бишрэвч бүтээж үл чадах учир түүнээс сэрэмжлэх нь зүй. Насны хэмжээ 75, зэтгэр нь 3, 43, 67 насанд тохиолдмуй. Түүнийг арилгахад Цагаан шүхэрт олон дахин уншуул. Үр хүүхдийн заяа дөрөв болой. Буян их үйлдвээс хойд насандаа эр хүний биеийг олно, буян өчүүхэн үйлдвээс эм хүний төрөл авмуй. Түүний бэлгэдэл нь баруун биед мэнгэ буй.

	 

	13. НЭГ ЦАГААН МЭНГЭТЭЙ ХУЛГАНА ЖИЛ

	 

	Ивээгч тэнгэр нь модон луу, зэтгэр нь усан морь жил болой. Урьд төрөлдөө тарнич болон төрж, бурханд зул олонтоо өргөсөн буяны ачаар эдүгээ хүний биеийг олжээ. Сэтгэл сайхантай бөгөөд, номд баясагч тул түүний хүчийг эзэмдэхийг хичээх нь зүй. Хараал хорлолд өртөж болзошгүй тул хариулга үйлдэхийг хичээ. Насны хэмжээ 88, зэтгэр нь 49, 72 насанд тохиолдох тул болгоомж чухаг. Түүнийг арилгахад зуун дарцаг хийсгэвээс сайн, үр хүүхдийн заяа гурав.

	Маанийг өдөр бүр тасралтгүй уншваас буяны бэлгэдэл болох, түм уншвал хойд төрөлд бурхны оронд төрөл олох, ном буян эс үйлдвээс үгээгүй гуйлгачин заяанд төрнө. Түүнийг бэлгэдэл зүрхэн тус газрын дээхнээ мэнгэ буй. 

	 

	14. ЕСӨН УЛААН МЭНГЭТЭЙ ГАЛ ҮХЭР ЖИЛ

	 

	Ивээгч тэнгэр нь модон могой, зэтгэр нь усан хонь жил болой. Урьд төрөлдөө хүний биеийг олж, бурхны хуврагуудад баясгалант хурим ихэд өргөсний ачаар энэ ертөнцөд хүний биеийг олжээ. Эдүгээ өглөг өгөхүйд баясаж, эд баялаг ихтэй, насан хутаг амар буюу. Хөвүүн буй болов ч аж төрөхүйеэ бэрх. Олон бурхан шүтээнд зул үргэлжид өргөвөөс буяны бэлгэдэл болъюу. Номд сүжигтэй болов ч бүтээж үл чадна. Насны хэмжээ 73, зэтгэр гай нь 13, 21, 49, 67, 72 насанд тохиолдмуй. Түүнийг арилгахын учир зуун хуврагт тахил хурим өргөөд итгэл болон Дарь эх уншиж буян үйлдвээс умар зүгийн бурхны гэгээ үзмүй. Буян эс үйлдвээс хойд насандаа могойн төрөл олно. Түүний бэлгэдэл нь баруун гуянд мэнгэ буй.

	 

	15. НАЙМАН ЦАГААН МЭНГЭТЭЙ ШОРООН БАР ЖИЛ

	 

	Ивээгч тэнгэр нь гал нохой, зэтгэр нь модон мичин жил болой. Урьд төрөлдөө ноён явж суваргад цагаан будаа болон бурханд зул өргөж, их бясалгагчид хувцас өргөсөн буяны ачаар энэ насандаа хүний биеийг олжээ. Эдүгээ үр хүүхдийн заяа олон болой. Насны хэмжээ 77, зэтгэр нь 25, 29, 37, 47 насанд тохиолдмуй. Түүнийг арилгахад суваргад цагаан будаа, бурханд зул, их ламтанд хувцас өргөж буян ном сайтар үйлдвээс хааны тэнгэрт төрнө. Түүний бэлгэдэл нь хүзүүнд мэнгэ буй.

	 

	16. ДОЛООН УЛААН МЭНГЭТЭЙ ШОРООН ТУУЛАЙ ЖИЛ

	 

	Ивээгч жил төмөр хонь, зэтгэр нь модон тахиа жил буюу. Урьд төрөлдөө хүн болж хот суурин босгосон буяны ачаар энэ насандаа хүний биеийг олжээ. Эдүгээ номд бишрэн, баясаж жаргах нь өнө удаа бөлгөө. Их хэргийн даамал болох тавилан буй. Сэтгэл догшин хөшүүн бөгөөд бэлэг ихтэй. Заргад мэргэн, явахыг таалагч нэгэн. Бусдын хэрэгт оролцогч бөгөөд хадны арслан мэт буй. Үр хүүхдийн заяа олон. Насны хэмжээ 69, зэтгэр нь 32, 45, 61 насанд тохиолдмуй. Түүнийг арилгахын учир хоёр түмэн шүлгийг уншуулж, бурханд зуун зул өргөх буян үйлдвээс бэлгэдэл болно. Ном буян ихэд үйлдвээс эд өлөг арвижна. Хойд насандаа лусад төрөх, буян эс үйлдвээс гөрөөсний төрөл олох. Түүний бэлгэдэл нь хүзүүнд мэнгэ буй.

	 

	17. ЗУРГААН ЦАГААН МЭНГЭТЭЙ ТӨМӨР ЛУУ ЖИЛ

	 

	Ивээгч тэнгэр нь шороон хулгана, зэтгэр нь гал нохой жил болой. Урьд төрөлдөө малчин заяанд төрж их бясалгагчид идээ өргөсний буянаар эдүгээ хүний төрөл олжээ. Энэ яваа насандаа эд идээ арвин болов ч эрдэм номд сүжиггүй. Үүний улмаас аж амьдрал, үйлс нь дэлгэрч буурна. Насны хэмжээ 92, зэтгэр нь 67, 72, 82 насанд тохиолдмуй. Зэтгэр арилгахад сац дөрвөн бум бүтээж, бурханд зуун зул өргөөд, сүм хийдэд шүхэр янз тэргүүтэн дарцаг өргөж хийсгэвээс сайн. Үр хүүхдийн заяа дөрөв. Базарсадыг жил бүр уншиж явбаас буяны бэлгэдэл болно. Буян ихэд үйлдвээс Эрэгдэндагвын оронд төрөх, эс үйлдвээс хойд насандаа гахайн төрөл олно. Түүний бэлэг тэмдэг нь зүүн биед мэнгэ буй.

	 

	18. ТАВАН ШАР МЭНГЭТЭЙ ТӨМӨР МОГОЙ ЖИЛ

	 

	Ивээгч тэнгэр нь төмөр тахиа, зэтгэр нь гал гахай жил болой. Урьд төрөлдөө малчин хүн болон төрж, ламд хувцас баринтаг өргөсөн буяныг ачаар энэ төрөлдөө хүний биеийг олж төржээ. Эдүгээ эр хүн бол эмс эхнэрийг таалагч, номд сүжиггүй, эд баялаг, мал сүрэг тэргүүтэн нь бат бус. Дайсагнагч олон болж, эд юмс хомсдон доройтож болзошгүй. Насны хэмжээ 81, зэтгэр нь 5, 25, 37, 61, 69 насанд тохиолдмуй. Түүнийг арилгахын учир нэг бясалгагчид хувцас, ширээ тэргүүтнийг өргөж, сайн зарлиг судруудыг уншиж буян үйлдвээс сайн. Маанийг жил бүр бум уншваас бэлгэдэл болмуй. Бурханы сайн зарлиг номыг олонтоо бичүүлбээс сайн болой. Эс бичвэл тамд унамуй. Түүний бэлэг тэмдэг нь өвчүү болон баруун биед мэнгэ буй. 

	 

	19. ДӨРВӨН НОГООН МЭНГЭТЭЙ УСАН МОРИН ЖИЛ

	 

	Ивээгч тэнгэр нь төмөр бар, зэтгэр нь шороон хулгана жил болой. Урьд төрөлдөө тэнгэрийн хөвүүний буян заяанд төрж, лам хуврагийг даган бясалгасан буяны хүчээр энэ төрөлдөө хүний биеийг олжээ. Эдүгээ санасан санаагаа бусдад үл өгүүлэх бөгөөд омог ихтэй, эд баялаг дүүрэх хоосрох нь хоромхон зуур болой.

	Насны хэмжээ 92, зэтгэр нь 32, 42, 73 насанд тохиолдмуй. Тэрхүү зэтгэрийг арилгахын учир бумба сац босгох ба бурханд буман зул өргөж буян үйлдвээс сайн. Үр хүүхдийн заяа гурав. Сайн зарлигуудыг бичүүлж ядуус хийгээд лам хуврагт өглөг барамид өгвөөс буяны бэлгэдэл болох, буян их үйлдвээс хойд насандаа хувраг тойны биеийг олж төрнө, эс үйлдвээс бэрдийн төрөл олж зовно. Түүний бэлгэдэл нь зүүн биед тэмдэг буй.

	 

	20. ГУРВАН ХӨХ МЭНГЭТЭЙ УСАН ХОНИН ЖИЛ

	 

	Ивээгч тэнгэр нь модон туулай, зэтгэр нь шороон үхэр жил болой. Урьд төрөлдөө хувраг тойн байсан агаад шагшаабад сайн сахиж буян үйлдсэний ачаар эдүгээ хүний биеийг олон төржээ. Энэ яваа насандаа амны хишиг нь дэлгэрэх буурах нь адил буюу. Хань нөхөртөө энэрэл халамжтай, нойр ихтэй, Насны хэмжээ 73, зэтгэр нь 4, 13, 18, 23, 42, 61 насанд тохиолдмуй. Түүнийг арилгахын учир таван зүйлийн их дарцаг бай, гуулж, хийд балгасны дөрвөн зүгт хийсгэвэл сайн. Бурханд зул өргөвөл сайн. Үр хүүхдийн заяа гурав. Түүний бэлгэдэл нь зүүн биед мэнгэ буй.

	 

	21. ХОЁР ХАР МЭНГЭТЭЙ МОДОН БИЧ ЖИЛ

	 

	Ивээгч тэнгэр нь усан луу, зэтгэр нь төмөр бар жил болой. Урьд төрөлдөө хүн болон төрж, могой, мэлхийд нигүүлсэнгүй сэтгэл төрүүлсний ач буянаар энэ хорвоод хүний биеийг олжээ. Эдүгээ буян хишиг нь элсэнд ус цутгасан мэт болох тул түүнээс сэрэмжлэх нь чухал. Номын үндсэнд хичээн явбал дэлгэрэх, буян номд дуртай болов ч бүтээх нь бэрх, насны хэмжээ 78, зэтгэр нь 25, 31, 61 насанд тохиолдмуй. Түүнийг арилгахын учир Цагаан шүхэрт олон уншуулж ван аваад ерөөлийн хаан олон дахин уншуулж буян их үйлдвээс хойд насандаа хүний биеийг олох, буян эс үйлдвээс мэлхийн төрөл авна. Түүний бэлгэдэл нь зүүн биедээ тэмдэгтэй буй. 

	 

	22. НЭГ ЦАГААН, ДОЛООН УЛААН МЭНГЭТЭЙ МОДОН ТАХИА ЖИЛ

	 

	Ивээгч тэнгэр нь усан үхэр, зэтгэр нь төмөр туулай жил болой. Урьд төрөлдөө цагийн хэмжээ сахигч хүн болон төрж буяны чуулган хурааж, үгээгүй ядууст өглөг их өгсөн буяны ачаар энэ насандаа хүний биеийг олжээ. Эдүгээ өөрийн үйлдсэн нүглийг бусдад тохоох хүслэн өвөрлөдөг эд агуурс нь бат бус, гарлага их, нөхөр хийгээд дайсны гараар гарлага нь их гарах бөлгөө. Насны хэмжээ 99, зэтгэр нь 5, 15, 25, 35, 45 насанд тохиолдмуй. Түүнийг арилгахын учир Цагаан шүхэрт олон дахин уншиж, тахилыг үйлд. Маанийг бум уншиж, шүтээнд нас тоолон зул өргөвөөс сайн. Үр хүүхдийн заяа зургаа буй. Дарь эхийг уншиж, ном буян ихэд үйлдвээс хойд насандаа чөлөө учралтай хүний биеийг олох, буян эс үйлдвээс илжигний төрөл авах төөрөгтэй. Түүний бэлгэдэл нь баруун хавирганд мэнгэ буй.

	 

	23. ЕСӨН УЛААН, ЗУРГААН ЦАГААН МЭНГЭТЭЙ ГАЛ НОХОЙ ЖИЛ

	 

	Ивээгч тэнгэр нь модон морь, зэтгэр нь усан хонь жил болой. Урьд төрөлдөө нэгэн их хэрэг даагч хүмүүн болж төрөөд буяны чуулган ихэд хураасны ачаар эдүгээ хүний биеийг олжээ. Хатуу сэтгэлтэй, харамч хахир бөгөөд сүжигтэй буюу. Энэ яваа насандаа бага сага зовлон үзэх болов ч урт насална. Заримдаа олны их тэргүүн байх болов ч нэгэн үе саарч доройтох болов ч их хэргүүдийн даамал ноён байх тавилан буй. Урьд номын үндэстэй бөгөөтөл одоо хилэнцийн үндэстэй ажгуу. Насны хэмжээ 77, зэтгэр нь 43, 59, 62 насанд тохиолдмуй. Түүнийг арилгахын учир ариуссан бурхны биеийг мянгантаа бүтээвээс зэр зэвсгээс шалтгаалах гэм хороос зайлах, зуун дарцаг хийвээс сайн. Үр хүүхдийн заяа тав боловч хоёр нь ачилна. Дөрвөн аяга тэхимлэгт хувцас барамид өргөөд, сохор доголон үгээгүй ядууст хувцас өгвөөс буяны бэлгэдэл болно. Маанийг өдөр бүр тасралтгүй уншиж явбаас хойд төрөлдөө нэгэн их язгууртны гэрт төрөх, буян эс үйлдвээс гахайн төрөл авах тавилан буй. Түүний бэлгэдэл нь зүүн биед мэнгэ буй.

	 

	24. НАЙМАН ЦАГААН, ТАВАН ШАР МЭНГЭТЭЙ ГАЛ ГАХАЙ ЖИЛ

	 

	Ивээгч тэнгэр нь модон хонь, зэтгэр нь усан могой жил болой. Урьд төрөлдөө хувраг тойны биеийг олж төрөөд ариун шагшаабад сахисан буяны ачаар эдүгээ хүний биеийг олжээ. Энэ насандаа лам хуврагт сүсэгтэй буй. Залуу идэр насандаа өвчинд ээрүүлнэ. Насны хэмжээ 75, зэтгэр нь 2, 19, 49, 55, 62 насанд тохиолдмуй. Түүнийг арилгахын учир бумба сац бүтээн зуун хуврагт өргөж, зуун үгээгүй ядууст өглөг өгвөөс сайн буй. Үр хүүхдийн заяа тав боловч хоёр нь их ачлалтай сайн болмуй. Сэвтсэн бурхан шүтээн засаж сэлбэн үйлдвээс буяны бэлгэдэл болмуй. Буяны чуулган ихэд хурааваас хойд төрөлдөө хүний биеийг олох төөрөг буй. Түүний бэлгэдэл нь баруун биед нь мэнгэ буй.

	 

	25. ДОЛООН УЛААН, ДӨРВӨН НОГООН МЭНГЭТЭЙ ШОРООН ХУЛГАНА ЖИЛ

	 

	Ивээгч тэнгэр нь гал бич, зэтгэр нь модон морь жил болой. Урьд төрөлдөө загасны төрөл, авч байжээ. Эдүгээ их догшин сэтгэлтэй бөгөөд идээ эд агуурс ихтэй, сэтгэл цагаан болов ч өөрийн биеийг магтах нь их. Үг дуу цөөн бөгөөд өгүүлсэн нь бат. Насны шувтаргад хилэнцэд дурлан доройтон хоосрох гэм нүүрлэнэ. Насны хэмжээ 78, зэтгэр нь 43, 59, 62 насанд тохиолдмуй. Түүнийг арилгахын учир ариун бурхны дүрийг мянга бүтээвээс сайн. Үр хүүхдийн заяа зургаа болов ч ачилж тусыг хүргэх нь хоёр болой. Дөрвөн аяга тэхимлэгт хувцас өргөн, сохор доголон хийгээд үгээгүй ядууст хувцас юм өгвөл буяны бэлгэдэл болно. Маанийг өдөр бүр уншиж явбаас хойд төрөлдөө нэгэн их язгууртан болон төрөх төөрөг буй. Эс үйлдвээс гахайн төрөл олно. Түүний бэлгэдэл нь зүүн биед мэнгэ буй.

	 

	26. ЗУРГААН ЦАГААН, ГУРВАН ХӨХ МЭНГЭТЭЙ ШОРООН ҮХЭР

	 

	Ивээгч тэнгэр нь гал тахиа, зэтгэр нь модон хонь жил болой. Урьд төрөлдөө дархан хүний биеийг олон төрж бурхан шүтээнд зул ихэд өргөсний ачаар эдүгээ хүний биеийг олжээ. Энэ яваа насандаа шударга сэтгэлтэй. Буян заяа дэлгэрэх нь өчүүхэн болов ч сэтгэл нь сайхан. Мөнхүү эвдрэхүйн аймшиг нүүрлэмтгий. Эцэг эх, ураг төрөл дотроо хатуу хэцүү үг хэлэмтгэй, насны доод хэмжээ 69, зэтгэр нь 61, 68 насанд тохиолдмуй. Түүнийг арилгахын учир бэлэг барамид түм уншиж сан тавин үйлдвээс зохистой. Үр хүүхдийн заяа олон болов ч нэг нь илүү их ачлалтай бөлгөө. Судар номыг үргэлжид уншваас буяны бэлгэдэл болъюу. Ном буян ихэд үйлдвээс хойд насандаа хүний биеийг олох, эс үйлдвээс өчүүхэн төрөл авах, түүний бэлгэдэл нь мөрөнд мэнгэ буй.

	 

	27. ТАВАН ШАР, ХОЁР ХАР МЭНГЭТЭЙ ТӨМӨР БАР ЖИЛ

	 

	Ивээгч тэнгэр нь шороо нохой жил, зэтгэр нь гал бич жил болой. Урьд төрөлдөө аяга тэхимлэг болон төрж, их буяны чуулган хурааснаар эдүгээ хүний биеийг олжээ. Энэ яваа насандаа төв сайн сэтгэлтэй бөгөөд тойн хувраг болбоос их сайн. Аж төрөхүйн үйлд дурлаж, хурьцалд шунаг, билэг их, номд сүжигтэй. Насны хэмжээ 68, зэтгэр барьцад нь 25, 35, 65 насанд тохиолдмуй. Түүнийг арилгахын учир сэтгэл засагч судар хийгээд, шуламсын хариулга үйлдвэл зохистой. Үрийн заяа хоёр, ном буян ихэд үйлдвээс хойд насандаа бодь сэтгэл бүтээгч лам болон төрөх тавилан буй. Түүний бэлгэдэл нь мөрөнд мэнгэ буй.

	 

	28. ДӨРВӨН НОГООН МЭНГЭТЭЙ ТӨМӨР ТУУЛАЙ ЖИЛ

	 

	Ивээгч тэнгэр нь шороон гахай, зэтгэр нь гал тахиа жил болой. Урьд төрөлдөө их усанд аялагч хүн болон төржээ. Олон хүнийг усны аюулаас гэтэлж явсны ачаар хүний төрөл дахин олжээ. Эдүгээ нүүр царай бараан бөгөөд урд хожмын үйлэндээ сайн, насны хэмжээ 99, зэтгэр нь 37, 38, 49, 57, 62 насанд тохиолдмуй. Түүнийг арилгахын учир лусыг тахиваас сайн. Үр хүүхдийн заяа тав буюу. Отчийн судрыг уншиж явбаас буяны бэлгэдэл болмуй. Ном буян ихэд үйлдвээс хойд насандаа хүний төрөл олно, эс үйлдвээс нохойн биеийг олж төрөх төөрөг буй. Түүний бэлгэдэл нь баруун биед мэнгэ буй. 

	 

	29. ГУРВАН ХӨХ, ЕСӨН УЛААН МЭНГЭТЭЙ УСАН ЛУУ ЖИЛ

	 

	Ивээгч тэнгэр нь төмөр хулгана, зэтгэрүүлэгч нь шороон нохой жил болой. Урьд төрөлдөө бурхан шүтээний тахилч байж буяны чуулган ихэд хураасны ачаар хүний биеийг дахин олж төржээ. Эдүгээ ариун цэвэрч бөгөөд бусдын идээнд шунагч сэтгэл, харам ихтэй. Тариалангийн орон газар эрхлэн явбаас хэл аманд ороогдох тул хариулга ихэд үйлдвээс сайн. Насны хэмжээ 66, зэтгэр нь 37, 47, 56 насанд тохиолдмуй. Үр хүүхдийн заяа дөрөв бөгөөд нэг нь ач тус хүргэгч хөвүүн байх төөрөг буй. Очироор огтлогчийн тогтоолыг үргэлж уншваас буяны бэлгэдэл болно. Ном буян ихэд үйлдвээс хойд насандаа хүний төрлийг олох, эс үйлдвээс муу заяанд төрөл авах, түүний бэлгэдэл нь баруун хацар хийгээд зүрх ба хүйсэд тэмдэг бий.

	 

	30. ХОЁР ХАР МЭНГЭТЭЙ УСАН МОГОЙ ЖИЛ

	 

	Ивээгч тэнгэр нь төмөр үхэр, зэтгэр нь шороон гахай жил болой. Урьд төрөлдөө их лам дээдсийн нярав хүмүүн болон төрж, идээний өглөг ихэд өргөсний ачаар дахин хүний биеийг олжээ. Эдүгээ өгүүлэхүй нь цагаан бөгөөтөл зүрх нь хар, насны цээжинд зүдрэвч насны идэрт жаргамуй. Адгуус малаа дайсанд алдан, эд идээгээ эхнэрийн зүгт зориулах төөрөг буй. Насны хэмжээ 90, зэтгэр нь 61, 72, 83 насанд тохиолдмуй. Түүнийг арилгахын учир хутагтын ном бичүүлж үйлдвээс сайн. Маанийг өдөр бүр гурав уншиж явбаас буяны бэлгэдэл болой. Ном буян ихэд үйлдвээс хойд насандаа бодь сэтгэл үүдэгч хувраг болон төрөх, эс үйлдвээс буруу тэрс үзэлт төрөл олох төөрөг буй. Түүний бэлгэдэл нь мөрөнд мэнгэ буй.

	 

	31. НЭГ ЦАГААН МЭНГЭТЭЙ МОДОН МОРИН ЖИЛ

	 

	Ивээгч тэнгэр нь усан нохой, зэтгэр нь төмөр хулгана жил болой. Урьд төрөлдөө ноён заяанд төрж хуврагуудад өглөг өгсөн буяны ачаар дахин хүний биеийг олжээ. Эдүгээ буян хишиг дэлгэрэвч умар зүгээс хараал чагтаганы осол буй. Насны хэмжээ 80, зэтгэр нь 1, 11, 21, 31, 62 насанд тохиолдмуй. Түүнийг арилгахын учир гал мандал үйлдвээс, мөн лам нарт бэлэг хувцас өгвөөс сайн. Үр хүүхдийн заяа зургаа буй болов ч хоёр нь ачлалтай болой. Бурханд чимэг хийгээд зул өргөвөөс буяны бэлгэдэл болох, мөн буян хурааваас хойд насандаа тарнийн орныг олж төрнө.

	Буян эс үйлдвээс нохой, шувууны аль нэгний төрөл авна. Түүний бэлгэдэл нь баруун суганд мэнгэ буй.

	 

	32. ЕСӨН УЛААН, ЗУРГААН ЦАГААН МЭНГЭТЭЙ МОДОН ХОНИН ЖИЛ

	 

	Ивээгч тэнгэр нь усан гахай, зэтгэр нь төмөр үхэр жил болой. Урьд төрөлдөө модоор урлагч болон төрж, сүм хийдэд зул өргөн сүм дуган их бүтээлцсэний ачаар дахин хүний биеийг олжээ. Эдүгээ гартаа дүйтэй, ухаан хурц бөгөөд номд сүжигтэй болов ч худал хэлэмтгэй, арга заль ихтэй бөлгөө. Насны хэмжээ 88, зэтгэр нь 27, 37, 57 насанд тохиолдмуй. Түүнийг, арилгахын учир отчийн ном олон дахин уншиж, бурханд зул өргөвөөс сайн. Буян хишгийн даллага авч явбаас эд идээ арвижих, түүний бэлгэдэл нь доод уруулд мэнгэ буй.

	 

	33. НАЙМАН ЦАГААН, ТАВАН ШАР МЭНГЭТЭЙ ГАЛ БИЧ ЖИЛ

	 

	Ивээгч тэнгэр нь модон луу, зэтгэр нь усан бар жил болой. Урьд төрөлдөө их хааны бурхан шүтээний тахилч хүн болон төрж, бурханд зул хүж олонтоо өргөсөн ачаар дахин хүний биеийг олж төржээ. Эдүгээ ухаан сайтай, оюун хурц бөгөөд хүнд тус хүргэхийг хичээгч болой. Өрөөл бусдын эдэд шунаваас өөрийн эдийг ихэд барагдуулна. Насны хэмжээ нь 80, зэтгэр нь 22, 45, 62, 64, 75 насанд тохиолдмуй. Зэтгэрийг арилгахын учир үгээгүй ядууст өглөг өгвөөс сайн. Түүний бэлгэдэл нь зүрх хийгээд баруун хацарт мэнгэ буй.

	 

	34. НЭГ ЦАГААН, ДОЛООН УЛААН МЭНГЭТЭЙ УСАН ТУУЛАЙ ЖИЛ

	 

	Ивээгч тэнгэр нь төмөр хонь, зэтгэр нь шороон тахиа жил болой. Урьд төрөлдөө ноён заяанд төрж, санваар сахин өглөг буян ихэд үйлдсэн ачаар хүний биеийг дахин олжээ. Эдүгээ догшин ааш зантай бөгөөд явахыг таалагч билэг ихтэй Буян хишиг буурах тул бурхны, сүм хийд босгон ном бүтээвээс сайн. Насны хэмжээ 72, зэтгэр барцад нь 37, 61, 62 насанд тохиолдмуй. Түүнийг арилгахын учир Аюушийн авшиг олонтоо аваад гурван шүтээнд зул болон чимгүүдийг нас тоолон өргөж үйлдвээс сайн. Үрийн заяа олон болов ч ач тус хүргэх нь цөөн. Ном буян ихэд үйлдвээс хойд насандаа хувраг тойны төрөл олох, эс үйлдвээс яст мэлхий болон төрмүй.

	 

	35. НАЙМАН ЦАГААН, ТАВАН ШАР МЭНГЭТЭЙ МОДОН МОГОЙ ЖИЛ

	 

	Ивээгч тэнгэр нь усан үхэр жил, зэтгэр нь төмөр гахай жил болой. Урьд төрөлдөө рашааны оронд төрж, бичиг санваар сахисан буяны ачаар хүний биеийг дахин олжээ. Эдүгээ ааш зан дээрэнгүй, омог ихтэй бөлгөө. Насны хэмжээ нь 76, барцад учрах нас нь 22, 62 болой. Түүнийг хариулан арилгахын учир хилэнтийн найман зарлигт судар уншуулбаас сайн. Үр хүүхдийн заяа зургаа, хоёр нь ачлагч бөлгөө. Ном буян ихэд үйлдвээс хойд насандаа хувраг тойны биеийг олох төөрөг буй. Буян эс үйлдвээс адгуусны төрөл авна. Түүний бэлгэдэл нь зүүн биед мэнгэ буй.

	 

	36. ДОЛООН УЛААН МЭНГЭТЭЙ ГАЛ МОРИН ЖИЛ

	 

	Ивээгч тэнгэр нь модон бар, зэтгэр нь усан хулгана жил болой. Урьд төрөлдөө их эд баялаг эзэгнэсэн лусын заяанд төрж, гурван эрдэнийг дээдлэн шүтэж өглөг ихэд өргөсөн ач буянаар хүний биеийг дахин олж төржээ. Эдүгээ эд агуурс ихтэй, билэг ухааныг дээдлэхийг таалагч буй. Ах дүү зургаа болов ч нэг нь эрт эндэнэ. Насны хэмжээ 67, гай зэтгэр нь 37, 61 насанд тохиолдмуй. Түүнийг арилгахын учир маань олон уншваас буяны бэлгэдэл болно. Үр хүүхдийн заяа ес. Ном буян ихэд үйлдвээс бурхны шашин дэлгэрсэн оронд хүн болон төрнө. Буян эс үйлдвээс тамд төрөх төөрөг буй. Түүний бэлгэдэл нь далан дээр мэнгэ буй.

	 

	37. ДӨРВӨН НОГООН, НЭГ ЦАГААН МЭНГЭТЭЙ ШОРООН ТАХИА ЖИЛ

	 

	Ивээгч тэнгэр нь гал үхэр, зэтгэр нь модон туулай жил болой. Урьд төрөлдөө нэгэн орны ноён болон төрж бурсан хуврагуудад идээ өргөсөн буяны ачаар хүний биеийг дахин олж төржээ. Эдүгээ буян үйлдэх дуртай болов ч зарга зальхай, худал хулгайд мэргэн болой. Насны хэмжээ нь 70, зэтгэр нь 37, 61, 69 насанд тохиолдмуй. Түүнийг арилгахын учир суваргад баринтаг өргөвөөс сайн болой. Үр хүүхдийн заяа зургаа, Бурханд өдөр бүр тахил өргөж байваас буяны бэлгэдэл болно, ном буян ихэд үйлдвээс Жагарын оронд хүний төрөл олох төөрөг буй. Эс үйлдвээс адгуусны төрөл олно. Түүний бэлгэдэл нь нүдний хажууд мэнгэ буй.

	 

	38. ГУРВАН ХӨХ, ЕСӨН УЛААН МЭНГЭТЭЙ ТӨМӨР НОХОЙ ЖИЛ

	 

	Ивээгч тэнгэр нь шороон бар, зэтгэр нь гал луу жил болой. Урьд төрөлдөө хувраг тойны биеийг олж буяны чуулган ихэд хураасны ачаар дахин хун болон торжээ. Эдүгээ бие бат бөгөөтөл эдийн гарз учрах, буяны хүч ихтэй болов ч усны аюул нүүрлэж болзошгүй. Насны хэмжээ 77, зэтгэр барцад нь 27, 49, 62 насанд тохиолдмуй. Түүнийг хариулж арилгахын учир маанийг олон дахин уншиж, зуун дарцаг босгоод зовсон амьтанд тус хүргэвээс сайн. Үр хүүхдийн заяа тав, хоёр нь их эрх мэдэл эзэгнэгч болмуй. Ном буян ихэд үйлдвээс хойд насандаа хувраг тойны биеийг олох төөрөг буй. Эс үйлдвээс гахайн төрөл авах, түүний бэлгэдэл нь хүзүүнд мэнгэ буй. 

	 

	39. ХОЁР ХАР, НАЙМАН ЦАГААН МЭНГЭТЭЙ ТӨМӨР ГАХАЙ ЖИЛ

	 

	Ивээгч тэнгэр нь усан хонь, зэтгэр нь гал могой жил болой. Урьд төрөлдөө хүн болон төрж бурхан шүтээнд яруу сайхан дуу өргөсөн ач буянаар дахин хүний биеийг олж төржээ. Эдүгээ билэг ихтэй, сайн эгшиг дуут агаад тачаангуй, омог ихтэй, Санасан бодсоноо бүтээхийг зорихын цагт саад тотгор их учирна. Насны хэмжээ 77, зэтгэр нь 37, 40, 62, 73 насанд тохиолдмуй. Түүнийг хариулж арилгахын учир насны бүтээл бүтээвээс сайн. Үр хүүхэд дөрөв бөгөөд бүгд сайн заяат. Маанийг өдөр бүр уншваас буяны бэлгэдэл болно. Ном буян ихэд үйлдвээс хойд насандаа хүний биеийг олох, эс үйлдвээс нохойн төрөл олно. Түүний бэлгэдэл нь аманд мэнгэ буй.

	 

	40. НЭГ ЦАГААН, ДОЛООН УЛААН МЭНГЭТЭЙ УСАН ХУЛГАНА ЖИЛ

	 

	Ивээгч тэнгэр нь модон бич, зэтгэр нь шороон морь жил болой. Урьд төрөлдөө жимс таригч хүн болон төрж, олон хуврагуудад жимс ихэд өргөсөн буяны ачаар хүний биеийг дахин олжээ. Эдүгээ эд тэргүүтэн нь дүүрэх, хоосрох нь хоромхон зуур болой. Хувраг тойн болбол сайн бөгөөд хүний тусыг үл хэрэгсэн өөрийн хэргийг ихэд хичээн бүтээх болов ч доройтох төөрөг буй. Насны хэмжээ 88, зэтгэр барцад нь 5, 25, 37, 55 насанд тохиолдмуй. Түүнийг хариулж арилгахын учир зул өргөвөөс сайн. Үр хүүхэд олон болов ч түүнээс гурав нь ачлал үзүүлэх. Маанийг өдөр бүр уншваас буяны бэлгэдэл болъюу. Ном буян ихэд үйлдвээс хойд насандаа бурхны энэрэлд багтах, эс үйлдвээс могойн төрөл авна. Түүний бэлгэдэл нь өвчүүнд мэнгэ буй.

	 

	41. ЕСӨН УЛААН МЭНГЭТЭЙ УСАН ҮХЭР ЖИЛ

	 

	Ивээгч тэнгэр нь төмөр тахиа, зэтгэр нь шороон хонь жил бөлгөө. Урьд төрөлдөө идээний өглөгийн эзэн болон төрж өрөөл бусдад өглөг ихэд түгээсний ач буянаар хүний биеийг дахин олжээ. Эдүгээ эд агуурс элбэг, шударга сайн сэтгэлтэн боловч хүнд итгэл алдагч бөлгөө. Насны хэмжээ 50, зэтгэр нь 8, 12, 24, 65, 70 насанд тохиолдмуй. Үр хүүхдийн заяа тав болой. Амьтны амь таслахыг тэвчиж, сахил санваар хүртвээс буяны бэлгэдэл болъюу, Ном буян үйлдвээс хойд насандаа хүний биеийг олж төрөх, буян эс үйлдвээс чөтгөр болон зовох. Түүний бэлгэдэл нь суганд мэнгэ буй.

	 

	42. НАЙМАН ЦАГААН МЭНГЭТЭЙ МОДОН БАР ЖИЛ

	 

	Ивээгч тэнгэр нь усан нохой, зэтгэр нь төмөр бичин жил болой. Урьд төрөлдөө жагарын оронд хүн болж буяны чуулган ихэд хураасны ачаар хүний биеийг дахин олжээ. Насны хэмжээ 86, зэтгэр нь 45, 61, 62, 73, 81 насанд тохиолдмуй. Түүнийг хариулж арилгахын учир насны бүтээл бүтээж, амьтны амь авран, бурхан шүтээнд тахил өргөж буян үйлдвээс сайн болой. Үр хүүхдийн заяа олон буюу. Ном буян ихэд үйлдвээс хойд насандаа хувраг тойны биеийг олж төрөх төөрөг буй. Буян эс үйлдвээс лусад төрнө. Түүний бэлгэдэл нь аманд тэмдэг буй.

	 

	43. ЗУРГААН ЦАГААН МЭНГЭТЭЙ ГАЛ ЛУУ ЖИЛ

	 

	Ивээгч тэнгэр нь модон хулгана, зэтгэр нь усан хар нохой жил болой. Урьд төрөлдөө тарнийн утга бясалгагч хүний биеийг олж төрөөд сайн үйл бүтээн бурхан тахисны ачаар хүний биеийг дахин олжээ. Эдүгээ сэтгэл цагаан бөгөөд өрөөл бусдад ач тус хүргэхийг хичээгч. Хүч чадал, оюун ухаан нь эрдэнийн үндэстэй буюу. Насны хэмжээ 91, зэтгэр барцад нь 61, 73, 80 насанд тохиолдмуй. Түүнийг хариулж арилгахын учир бурханд тахил өргөж, үгээгүй ядууст хоол, хувцас ихэд өгвөл буяны бэлгэдэл болно. Үр хүүхдийн заяа дөрөв бөгөөд бүгд эр хүйстэй. Маанийг нэг сая уншваас төгс баясгалантад төрөх төөрөг буй. Эс үйлдвээс нохойн төрөл олно. Түүний бэлгэдэл нь нүүрэнд тэмдэг буй.

	 

	44. ДӨРВӨН НОГООН МЭНГЭТЭЙ ШОРООН МОРИН ЖИЛ

	 

	Ивээгч тэнгэр нь гал нохой, зэтгэр нь модон хулгана жил болой. Урьд төрөлдөө яргач хүний хүү болон төрж амьтны амь таслахыг тэвчин санваар сахил авсны буянаар хүний биеийг дахин олж төржээ. Насны хэмжээ 62, зэтгэр нь 22, 38, 61 насанд тохиолдмуй. Түүнийг арилгахын учир хийдийг шүтэгч лам хуврагт өглөг өргөн үгээгүй ядууст эд идээ бариваас сайн. Үр хүүхдийн заяа дөрөв. Бурхан шүтээнд үргэлжид зул өргөвөөс буяны бэлгэдэл болъюу. Буян их үйлдвээс дахин хүний биеийг олж төрөх, эс үйлдвээс хорхойн төрөл олох төөрөг буй. Түүний бэлгэдэл нь зүүн биед мэнгэ буй.

	 

	45. ГУРВАН ХӨХ МЭНГЭТЭЙ ШОРООН ХОНИН ЖИЛ

	 

	Ивээгч тэнгэр нь гал туулай, зэтгэр нь модон үхэр жил болой. Урьд төрөлдөө усч хүмүүн болон төрж, доордос дорой амьтныг усны осол эндлээс гэтлүүлсэн буяны ачаар хүний биеийг дахин олж төржээ. Эдүгээ сэтгэл уужим бөгөөд өөрийн орон газар жаргалтай, насны хэмжээ 78, зэтгэр нь 61, 73, 76 насанд тохиолдмуй. Түүнийг арилгахын учир Ганданпунцал хийгээд суваргад шүхэр өргөж, санваар авуулбал сайн. Үр хүүхдийн заяа олон. Хангал өдөр бүр тасралтгүй уншваас буяны бэлгэдэл болъюу. Ном буян ихэд үйлдвээс хойд насандаа сайн язгуурт хүний биеийг олж төрнө. Буян эс үйлдвээс ганц хөлт тийрэн болох төөрөг буй. Түүний бэлгэдэл нь эрүүнд тэмдэг бий.

	 

	46. ХОЁР ХАР МЭНГЭТЭЙ ТӨМӨР БИЧИН ЖИЛ

	 

	Ивээгч тэнгэр нь шороон луу, зэтгэр нь гал бар жил болой. Урьд төрөлдөө уран дархан хүн болон төрж бурхан тахилын байшин барилга босголцсон буяны ачаар дахин хүний биеийг олжээ. Эдүгээ сан хөмрөг арвин бөгөөд санасан хэрэг нь бүтэж ивээмүй. Ноён заяатан бөлгөө. Насны хэмжээ 88, зэтгэр нь 27, 32, 41, 49 насанд тохиолдмуй. Түүнийг хариулж арилгахын учир санваар сахиж чадвал сайн. Үр хүүхдийн заяа гурав, эс бөгөөс дөрөв болой. Номын явдал сайн хичээж судрыг өдөр бүр тасралтгүй уншиж явбаас буяны бэлэг сэл болно. Ном буян ихэд үйлдвээс хойд насандаа сайн төрөл олох, эс үйлдвээс тамд унана. Түүний бэлгэдэл нь дал хийгээд баруун суганд мэнгэ буй. 

	 

	
ЗУРГААДУГААР БҮЛЭГ. ХҮМҮҮСИЙН ТӨРСӨН ЖИЛИЙН ИВЭЭЛ, ХАРШ ХИЙГЭЭД ХАРИЛЦАН ШҮТЭЛЦЭЭНИЙ УЧИР

	 

	Аливаа хүмүүн 12 жилийн аль нэгэнд хүний төрлийг олох агаад тэдгээр жил хоорондоо ивээл, харш хийгээд найран адилсах зэрэг холбоо шүтэн барилдлагатай ажээ.

	 

	ИВЭЭЛ ЖИЛ

	 

	Билгийн тооны 12 жил зурхайн ёсоор гурав гурваараа ивээл жил болдог. Үүнд:

	а. Хулгана, Луу Бич; 

	б. Үхэр, Могой, Тахиа;

	в. Бар, Морь, Нохой;

	г. Гахан, Туулай, Хонь

	Эдгээр ивээл жилд төрсөн хүмүүс хоорондоо гэрлэх үерхэн нөхөрлөх, аян зам, ан авд явах зэрэг аливаа зүйлийг хамтран бүтээхийн цагт хэн хэндээ ээл ивээлтэй хэмээн үздэг. Ивээл жилтнүүд өвөр хоорондоо эе эвтэй, гар, ганзага нийлэх учир зорьсондоо хүрч чадна.

	Гэвч ивээл жилтэй л бол өвөр хоорондоо зөрчил бэрхшээл огт үгүй, санасан бүхэн аяндаа бүтнэ хэмээн хөнгөн хялбар ухаарч үл болно. Төрсөн жил нь ивээл боловч жилийн махбод харш бол тэдгээр хүмүүсийн хооронд таарах тохирохгүй хийгээд элдэв харшлах, зөрчилдөх, зүйл бишгүй гарахыг анхаарууштай. Тухайлбал төрсөн жилийн махбодын гал ус хоёр, гал төмөр хоёр, ус шороо хоёр, мод, шороо хоёр харш учир ивээл жилтэй боловч зөрчил бэрхшээл учирч болно.

	 

	ХАРШ ЖИЛ

	 

	Билгийн тооны 12 жил дөрөв дөрвөөрөө харш жил болдог. Үүнд:

	A. Бар, Бич, Могой, Гахай

	Б. Үхэр, Хонь, Луу, Нохой

	B. Тахиа, Туулай, Морь, Хулгана эдгээр болой.

	Эл харш жилтнүүд хоорондоо гэрлэх, аян замд явах, ан авд мордож, аливаа үйл бүтээх, арилжаа худалдаа хийхэд хүсэл зорилго, ажил үйлсээ хамтатгаваас санаа сэтгэл нийлэхгүй, бие биен ил далд харилцан үгүйсгэх, гадуурхах, марган тэмцэлдэх, улмаар тэрслэн дайсагнах ааш авир гаргаж болзошгүй тул зорьсон үйлс нь бүтэхгүй, эс бөгөөс элдэв саад тотгор учрах нь олонтоо бөлгөө.

	Гэлээ ч харш жилтэн бүр өвөр хоорондоо аливаа бүхнээрээ нийцэхгүй хэмээн хатуу бодож, үзэж үл болно. Харш жилтнүүд төрсөн эцэг эх, үр хүүхдийн барилдлагаа, холбоо сүлбээтэй бол харшилж зөрчилдөх нь эрс тэс бус зөөлөн, сул байдаг болой.

	Ивээл хийгээд харш жил, махбодод үл хамаарах хүмүүсийн аливаа холбоо харилцаа үл харшлах учир гэр бүл болох, ан ав, аян жинд явах, худалдаа хийх зэрэг хамтран үйлдэх аливаа ажил үйлст гар, санаа нийлнэ. Харин махбод нь харш бол элдэв зөрчил, саад бэрхшээлд учирч болзошгүй.

	 

	ГЭРЛЭГСДИЙН ХУВЬ ЗАЯА ТӨӨРӨГТ НӨЛӨӨ БҮХИЙ ЖИЛҮҮДИЙН ТУХАЙ

	 

	Нэг. Эр нь үхэр жилтэй; эм нь хулгана, туулай, эс бөгөөс тахиа жилтэй; Эр нь бар, эм нь морь жилтэй. Эр нь луу, эм нь үхэр хонь жилтэй; Эр нь могой, эм нь хонь жилтэй. Эр нь морь, эм нь үхэр жилтэй; Эр нь бич эм нь луу, могой жилтэй; Эр нь тахиа, эм нь үхэр эс бөгөөс могой жилтэй; Эр нь нохой, эм нь бар, эс бөгөөс морь, бич жилтэй; Эр нь гахай, эм нь хулгана эс бөгөөс үхэр, луу жилтэй; Эр нь хонь, эм нь гахай жилтэй бол ураг барилдан гэрлэвээс нас урт, буян хишиг үр ач, эд мал элбэг, зорьсон үйлс нь маш сайн бүтнэ хэмээн зурхайн сударт өгүүлжээ.

	Хоёр, Эр нь хулгана, эм нь могой жилтэй бол үр хүүхэд, ач гучийн зан авир, хүн болон төлөвшихөд түдгүй, үр садаа хүмүүжүүлэхэд нэн бэрх болно.

	Эр нь үхэр, эм нь луу жилтэй бол эцэстээ орон гэрээ түйвээн бүрэлгэх осол буй.

	Эр нь бар, эм нь могой жилтэй бол үр хүүхэд олон болов ч тэд тэрсэлдэн дайсагнах нь элбэг.

	Эр нь туулай, эм нь гахай, эс бөгөөс хулгана, үхэр жилтэй бол нас урт, хүүхэд олон болов ч элдэв хэрэг төвөгт орооцолдох нь их.

	Эр нь луу, эм нь гахай, эс бөгөөс хулгана жилтэй бол эцэг эх нь нас урт боловч үр ач нарынхаа заяа тавиланд түдгүй.

	Эр нь могой, эм нь хулгана жилтэй бол болох бүтэхгүй элдэв явдал, саад тохиолдох.

	Эр нь хонь, эм нь могой жилтэй бол сэтгэл санаа ажил үйлс эвцэлдэхүйеэ бэрх.

	Эр нь нохой, эм нь хонь жилтэй бол бие биедээ тэрсэлдэн элдэн гай гамшиг учирч болзошгүй.

	Эр нь гахай, эм нь хулгана жилтэй бол элдэв хэл ам үл тасрах. 

	 

	ХАРШ ЖИЛИЙГ АНГИЛАХУЙ

	 

	Эрдэмтэн Б. Батжаргал «Монгол зурхай буюу эртний Монголын математик» хэмээх номдоо харш жилүүдийг ангилсан байна.

	 

	Нэг. Хавирах харш

	 

	1. Тахиа˗Туулай 2. Луу˗Нохой. 3. Хулгана˗үхэр (идэлцэх харш). 4. Бар, Бич (хямрах харш). 5. Үхэр, хонь (буурах харш), 6. Нохой, гахай (хямралдах харш) 7. Морь, тахиа (тангарах тонших харш) 8. Хонь, бич (цохиж хөнөөх харш) 9. Рахын зулзагыг нохой барих харш. 10. Туулай хулгана (хагацах харш). 11. Үхэр бар (хүч тэнцэх харш). 12. Луу могой (бие ороох харш).

	 

	Хоёр. Тус харш

	 

	1. Хулгана туулай, 2. Үхэр, барс, 3. Луу могой, 

	4. Хонь нохой, 5. Гахай тахиа, 6. Морь, Бич, 7. Бич, хонь. Эдгээр жилтнүүд гэр бүл болон ханилбаас нууцгай эрхтэн харш тул түдгүй хэмээн үздэг ажээ.

	Зурхайн ном судраас үзвэл нөхөр, эхнэрээ сонгох, ханилан суух, аливаа ажил үйл бүтээхийн учир ивээл жилтнээ сонгохыг эрхэмлэх нь зүй. Хэрэв харш жилтнүүд гэр бүл болох, эс бөгөөс хүйс нэгтэн ажил амьдралын аливаа үйлийг хамтран гүйцэлдүүлэх зайлшгүй учир шалтгаан гарсан тухайд зохих засал хийвэл тэрсэлдэх харшилдахын ааг номхрох учиртай.

	Жилийн ивээл, харшаас гадна сар, өдөр, цагийн жилийн ивээл харшийг аливаа хүмүүн нэгэн адил харгалзан үзвэл зохистой. Гэр бүл болох, ажил үйлийг хамтран бүтээхэд ивээл сайн сар, өдөр, цагийн жилийг тохируулбал хожмоо сайн хэмээнэ. Ингэж тохируулах бололцоо тохиох нь ховор тул жил, сар, өдөр, цагийн харшийг засах, цээрийг гаргах, мунхаг ааш авирыг тэвчих, ухаан тодруулах засал хийх учиртай. Үүнд: Юуны өмнө уур хилэн бадруулан тэрсэлдэх, зодолдож жанчихыг тэвчих, хөлчүүрч согтуурах, завхай зайданг жигших, хардах, шунахайрах, харамлах, хуурч мэхлэх, хулгай дээрэм хийх аливаа мунхаг бурангуй явдлыг уужуу ухааны хүчээр дийлж чадвал харш жилийн ивээлгүй хийгээд элдэв муу нөлөөг зөөлрүүлж болно хэмээн мэргэд сургажээ. Чухам үүний учир «Эзэн хичээвэл заяа хичээнэ» хэмээн айлдсан бөлгөө.

	Эрхэм уншигч авгай Таны ухаан санаа улам цэлмэн саруулсаж, нас буян дэлгэрэх болтугай.

	 

	
ХАВСРАЛТУУД

	Билиг, аргын он тооллын харьцуулсан хүснэгтийг тайлан унших түлхүүр

	(хавсралт № 1)

	 

	Жишээ нь: Аргын тооны 1900 он нь билгийн тооны 1 цагаан мэнгэтэй төмөр хулгана жилтэй онолдон дүйцэж байна.

	Та өөрийнхөө төрсөн жилээ улам тодорхой зөв мэдэхийн тулд хавсралт № 1˗ын хүснэгтийг үзнэ үү.

	Арван хоёр жил бүхий хүснэгтийн доор онолдуулсан нүдэнд эхлээд аргын тооны он (жишээ нь 1900 он) түүний дор буй үсэг нь тө˗төмөр, у˗ус, мо˗мод, га˗гал, шо˗шороо хэмээх таван махбодын нэрийн эхний үсэг болой. Тэр үсгийн ард буй 9, 8, 7, 6, 5, 4, 3, 2, 1 хэмээх тоо нь тухайн жилийн мэнгэний тоо болой. 


БИЛГИЙН ТООЛЛЫН 12 ЖИЛИЙГ АРГЫН ОН ТООЛОЛТОЙ ХАРЬЦУУЛСАН ХҮСНЭГТ (1900˗2019 он)

	 

	
		
				Хулгана

				Үхэр

				Бар

				Туулай

				Луу

				Могой

				Морь

				Хонь

				Бич

				Тахиа

				Нохой

				Гахай

		

		
				1900 

				1901 

				1902

				1903

				1904

				1905

				1905

				1907

				1908

				1909

				1910

				1911

		

		
				тө. 1

				тө. 9

				У˗ 8

				У˗ 7

				мо. 6

				мо. 5

				га. 4

				га. 3

				шо. 2

				 шо. 1

				тө˗9

				тө.8˗
 

		

		
				1912

				1913

				1914

				1915

				1916

				1917

				1918

				1919

				1920

				1921

				1922

				1923
 

		

		
				У 7

				у. 6

				мо. 5

				мо. 4

				га. 3

				га. 2

				шо. 1

				шо. 9

				тө˗ 8

				тө. 7

				У˗6

				У.5

		

		
				1924

				1925

				1925

				1927

				1928

				1929

				1930

				1931

				1932

				1933

				1934

				1935

		

		
				мо. 4

				мо. 3

				га. 2

				га. 1

				шо. 9

				шо. 8

				тө. 7

				ТӨ. 6

				1 5

				У. 4

				Мо. З

				Мо.2

		

		
				1936

				1937

				1938

				1939

				1940

				1941

				1942

				1943

				1944

				1945

				1946

				1947

		

		
				Га.1

				га. 9

				шо. 8

				ша. 7

				тө. 6

				тө˗ 5

				У.4

				У˗ з

				мо. 2

				мо. 1

				га.9

				Га.8

		

		
				1948

				1949

				1950

				1951

				1952

				1953

				1954

				1955

				1956 

				1957

				1958

				1959

		

		
				Шо.7

				шо. 6

				тө. 5

				тө˗ 4

				у. 3

				у. 2

				мо. 1

				мо. 9

				га. 8

				га. 7

				Шо˗6

				Шо.5

		

		
				1960

				1961

				1962

				1963

				1964

				1965

				1966

				1937

				1968

				1969

				1970

				1971

		

		
				Тө.4

				тө. 3

				ү. 2

				Ү.1

				мо. 9

				мо. 8

				га. 7

				га. 6

				шо. 5

				шо.4

				Тө. 3

				Тө.2

		

		
				1972

				1973

				1974

				1975

				1976

				1977

				1978

				1979

				1980

				1980

				1982

				1983

		

		
				У.1

				У. 9

				мо. 8

				мо. 7

				га. 6

				га. 5

				шо. 4

				шо. 3

				тө. 2

				тө. 1

				у.9

				У.8

		

		
				1984

				1985

				1986

				1987

				1988˗

				1989

				1990

				1991

				1992

				1993

				1994

				1995

		

		
				Мо.7

				мо. 6

				га. 5

				га. 4

				шо. 3

				шо. 2

				тө. 1

				тө. 9

				У* 8

				у˗ 7

				Мо.6

				МО.5

		

		
				1996

				1997

				1998

				1999

				2000

				2001

				2002

				2003

				2004

				2005

				2006

				2007

		

		
				Га.4

				га. 3

				шо. 2

				шо. 1

				тө. 9

				тө. 8

				У˗ 7

				у. 6

				мо. 5

				мо. 4

				Га. 3

				Га.2

		

		
				2008

				2009

				2010

				2011

				2012

				2013

				'2014

				2015

				2016

				2017

				2018

				2019

		

		
				Шо.1

				шо. 9

				тө. 8

				тө. 7

				у. 6

				у. 5

				мо. 4

				мо. 3

				га˗2

				га. 1

				шо.9

				Шо.8

		

	

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	 

	АРГЫН ОН ТООЛЛЫН 1821˗2012 ОНД МОНГОЛЫН ЦАГААН САРЫН ШИНИЙН НЭГЭН ХЭРХЭН ТОХИОСНЫГ ҮЗҮҮЛСЭН ХҮСНЭГТ

	Хавсралт №2

	 

	Барс эзэлсэн сарыг жилийн эх болгох ёс нь Богд Чингис хаан Тангадын Минаг хааныг ялж, улсыг нь эзэлж аваад хааны газрыг олсон өлзий хутгийн баясгалант хуримын сор хэмээн хуримлаж, бар эзэлсэн сарыг жилийн эх болгосноос эхтэй ажгуу.

	 

	
		
				1821

				2

				3

				41.

				1.

				23

				61.

				2.

				10

				80.

				2.

				10

				99.

				 

				2.

				10

		

		
				22.

				23

				42.

				62.

				81.

				23.

				43.

				63.

				82.

				16

		

		
				24.

				31

				44.

				64.

				83.

				02.

				 

				2.

				8

		

		
				25.

				18

				45.

				7

				65.

				27

				84.

				2.

				28

				03.

				 

				2.

				29

		

		
				.26.

				2.

				7

				46.

				2.

				27

				66.

				15

				85.

				2.

				15

				04.

				 

				2.

				16

		

		
				27.

				1.

				27

				47.

				2.

				15

				67.

				2.

				5

				86.

				4

				05.

				 

				2.

				4

		

		
				28.

				2.

				15.

				48..

				2.

				5. 

				68˗

				2.

				25

				87.

				24

				06.

				 

				2.

				25

		

		
				29.

				2.

				4

				49.

				2.

				24

				69.

				11

				88.

				07.

				 

				2.

				13

		

		
				30.

				2.

				25

				50.

				2.

				12

				70.

				31

				89.

				31

				2.

				31.

				2.

				51.

				2.

				1

				90.

				32.

				72.

				2.

				9

				91.

				2.

				9

				10.

				 

				'2.

				Ю

		

		
				33.

				11.

				34.

				54.

				1.

				29

				74.

				93.

				12.

				35.

				29

				55.

				75.

				94.

				13.

				 

				2.

				36.

				56˗

				2.

				6

				76.

				95˗

				14.

				37.

				15.

				77.

				40.

				78.

				22.

				23.

				16

				42.

				2..

				15

				61.

				2.

				15

				80.

				2.

				17

				99.

				24.

				5

				43.

				62.

				2.

				81.

				9.

				5

				2000.

				5

		

		
				25.

				2.

				24

				44.

				2.

				25

				63.

				1.

				25

				82.

				1.

				25

				01.

				 

				1.

				25

		

		
				26.

				2.

				13

				45.

				2.

				13

				64.

				2.

				13

				83.

				2.

				13

				02.

				 

				2.

				27.

				2

				46.

				65.

				84.

				28.

				1.

				23

				47.

				21

				66.

				2.

				21

				85.

				9.

				20

				04.

				 

				2

				20

		

		
				29.

				2.

				10

				48.

				2.

				10

				67.

				2.

				9

				86.

				2.'

				9

				05˗

				 

				2.

				10

		

		
				30.

				1.

				30

				49.

				1.

				29

				68.

				1.

				30

				87.

				1.

				30

				06.

				 

				1.

				30

		

		
				31.

				2.

				17

				50.

				2.

				17

				69.

				2.

				17

				88.

				9.

				18

				07.

				 

				2

				17

		

		
				32.

				2.

				6

				51.

				2.

				6

				70.

				2.

				7

				89.

				2.

				7

				08.

				 

				2.

				7

		

		
				33.

				1.

				26

				52.

				27

				71.

				1.

				27

				90.

				1.

				27

				09.

				27

		

		
				34.

				14

				53.

				15

				91.

				2.

				15

				10.

				36.

				2.

				4

				54.

				2.

				3

				73.

				о.

				4

				92.

				2.

				4

				11.

				 

				2.

				4

		

		
				36.

				1.

				24

				55.

				1.

				24

				74.

				о.

				23

				93.

				2.

				23

				12.

				 

				2.

				24

		

	

	 

	 

	 

	 

	Эрхэм уншигч авгай Та билгийн тооллын төрсөн жил, сар, өдрөө эл хүснэгтээс харж аргын он тооллын төрсөн жил, сар, өдрөө мэдэж байгаа бол билгийн он тооллын төрсөн жил, сар, өдрөө багцаалан олоход эл хүснэгт эрхбиш тус болно.

	Жич: Монголын цагаан сарын шинийн нэгэн давхцаж байгаа аргын он тооллын сар, өдрөөс дараа оны цагаан сарын шинийн нэгэн хүртэлх сар, өдрийн хооронд билгийн тооны нэг бүтэн жил, 12 сар багтаж байна.

	 

	 

	АРГА, БИЛГИЙН ТООЛЛЫН ХОНОГИЙН ЦАГИЙГ ХАРЬЦУУЛСАН ХҮСНЭГТ

	Хавсралт № 3

	 

	
		
				 

				хулгана

				үхэр

				бар

				туулай

				луу 

				могой

				морь

				Хонь

				бич 

				тахиа

				нохой

				гахай

		

		
				Билгийн тооны цаг

				24

				2

				4

				6

				8

				10

				12

				14

				13

				18

				20

				22

		

		
				Аргын тооны цаг

				2

				4

				6

				8

				10

				12

				14

				16

				18

				20

				22

				24

		

	

	БИЛГИЙН ТООНЫ ХОНОГИЙН САЙН 6 ЦАГ

	 

	
		
				 

				 

				 

				 

				 

				 

				 

		

		
				Өдөр

				Хулгана морь

				Үхэр хонь

				Бар Бич

				Туулай тахиа

				Нохой. ЛУУ

				Могой гахай

		

		
				Сайн 6

				хулгана

				бар

				хулгана

				хулгана

				бар

				үхэр

		

		
				цаг нь

				туулай

				туулай

				үхэр

				бар 

				ЛУУ

				луу

		

		
				 

				үхэр

				могой

				ЛУУ

				туулай

				могой

				могой

		

		
				 

				морь

				бич

				могой

				морь

				бич

				хонь

		

		
				 

				бич

				нохой

				хонь

				хонь

				тахиа

				бич

		

		
				 

				тахиа

				гахай

				нохой

				тахиа.

				гахай.

				тахиа

		

		
				 

				 

				 

				 

				 

				 

				 

		

	

	 

	 

	 

	Тайлбар: Билгийн тооны тухайн өдөр, шөнийн сайн 6 цагт аливаа ажил үйл бүтээх, нэн ялангуяа буян ном үйлдэхэд маш сайн хэмээнэ. 

	 

	БИЛГИЙН ТООЛЛЫН ЖИЛ, ӨДРИЙГ 5 МАХБОДОД ОНОЛДУУЛАН НЭГ ЖИЛИЙН ДАВТАГДАХ 60 ӨДРИЙН САЙН МУУГ ТОДОРХОЙЛОХ ХҮСНЭГТ

	Хавсралт № 4

	 

	
		
				№

				5 махбод жил өдөр

				Мод

				Гал

				Шороо

				Төмөр

				Ус

		

		
				 

				Бар

				+

				+

				+

				— 

				+

		

		
				 

				Туулай

				+

				— 

				— 

				— 

				+

		

		
				 

				Луу

				— 

				— 

				— 

				 

				+

		

		
				 

				Могой

				— 

				— 

				— 

				— 

				— 

		

		
				 

				Морь

				+

				— 

				— 

				— 

				— 

		

		
				 

				Хонь

				+

				 

				— 

				— 

				+

		

		
				 

				Бич

				+

				+

				+

				+

				— 

		

		
				 

				Тахиа

				+

				+

				+

				+

				— 

		

		
				 

				Нохой

				+

				 
+

				+

				+

				— 

		

		
				 

				Гахай

				+

				+

				— 

				+

				— 

		

		
				 

				Хулгана

				+

				+

				— 

				— 

				— 

		

		
				 

				Үхэр

				+

				+

				+

				+

				+

		

	

	 

	Тайлбар: + нэмэх тэмдэг тавьсан өдрүүд нь аливаа ажил үйл бүтээхэд бүтэмж сайтай өдрүүд болно. ˗ Хасах тэмдэг тавьсан өдрүүд нь аливаа ажил хэргийг бүтээхэд саад тотгортой өдрүүд болно. Жишээлбэл дээрх хүснэгтээс үзвэл модон махбод бүхий 12 өдрийн Луу, Могой өдрөөс бусад бүх өдөр сайн, Төмөр махбод бүхий 12 өдрийн Бич, Тахиа, Нохой, Гахай, Үхрээс бусад өдөр муу гэх мэт.


ЖИЛ, ӨДӨР, ЦАГИЙН ЦЭЭР

	Хавсралт № 5

	 

	Хулгана жил / өдөр / цагийн цээрлэх зүйл : Хулгана хоёр шүдтэй тул мэрэг төөрөх, саад тотгор учирна.

	 

	Үхэр жил / өдөр / цагийн цээрлэх зүйл : Үхэр дээрээ шүдгүй тул хүүхдэд нэр өгөх ба төрийн малгай, бүс авч үл болох, зөрчвөөс муу болно.

	 

	Бар жил / өдөр / цагийн цээрлэх зүйл : Бар хоолойдоо ясгүй тул бурхан, тэнгэр, лус тахих хэрэггүй

	 

	Туулайн/ өдөр / цагийн цээрлэх зүйл: Туулайн уруул дутуу тул худаг гаргах хэрэггүй. Ус нь хор болно. Бас үс авхуулбал хоосорно.

	 

	Луу/ өдөр / цагийн цээрлэх зүйл: Луу чихгүй тул гашуудан уйлж үл болох, зөрчвөөс үхэл зовлон үл тасрах Могой хөлгүй тул хол юманд явбал саад тотгор учирч бие зовоох, эд юмны гарз учирна.

	 

	Могой / өдөр / цагийн цээрлэх зүйл : Могой хөлгүй тул хол юманд явбал саад тотгор учирна. Бие зовоох гарз хохирол учирна.

	Морь/ өдөр / цагийн цээрлэх зүйл: Морь цөсгүй тул шинэ гэр байшин барьж орвоос үйлс үл бүтэхгүй.

	Хонь/ өдөр / цагийн цээрлэх зүйл: Хонины зүрхний нүх бага тул эм найруулах, эм залан ууж ул болох, ууваас өвчин түргэн үл эдгэх, улмаар гэм хор болно.

	Бич/ өдөр / цагийн цээрлэх зүйл: Бич орондоо удаан байдаггүй тул албан ажил, албан тушаалд анхлан орвоос суудал баг бус

	Тахиа/ өдөр / цагийн цээрлэх зүйл:. Тахиа бэлэг эрхтэнгүй тул хүү, охин төрвөөс үр хүүхэд үл заяах ба найр хийвээс согтож хэрүүл тэмцэл болно.

	 

	Нохой/ өдөр / цагийн цээрлэх зүйл: Нохойн өвчүү нь гүйцэд биш тул мал нядлах, бусдад өгөх ба хүүхэд муу, гай зэтгэр болно.

	Гахай/ өдөр / цагийн цээрлэх зүйл:. Гахай доод эрүү богино тул эл өдөр бэр буулгах, гэргий авахыг цээрлэх, үүнийг үл хэрэгсвээс салж сарнина.

	 

	Тайлбар: 12 хоногт нэг хулгана өдөр тохиолдоно. Хоногийн 12 цагт нэг хулгана цаг тохиолдоно. Энэ өдөр, цагт мэрэг төлөг буулгавал төөрөлдөх, саад тотгор учирна хэмээн ухаарч бусад жил˗өдөр цагийн цээрийг дээрхтэй адил үзэж болгооно уу?

	 

	 

	ТЭРСҮҮД МУУ САР, ӨДРИЙН ТУХАЙ

	Хавсралт № 6

	 

	
		
				№

				Сарын нэр

				Өдрийн нэр

				Жишээлэн өгүүлэх нь:

		

		
				1

				Бар

				Могой

				Бар сарын могой өдөр муу өдөр болох тул дор дурдсан үйл үйлдэхийг муу гэж үздэг. Жишээлбэл:
1. 1. Шинэ гэр баривал салж хагацахын нигууртай гэдэг.
2. 2. Бэр буулгаваас эр нөхрөөс салахын гэмтэй
3. 3. Сүм дуган баривал лам хувраг нь үл тогтоно гэдэг
4. 4. Алс замд гарвал хулгай, дээрэмтэй учрах, уналга хөсөг саатна.
5. 5. Үр тариа тариваас гандаж ургац алдах аюултай
6. 6. Нэр алдар олбоос доройтол, түйтгэр учирна.
7. 7. Мал адгуус худалдан авч цуглуулбаас үл тогтоно
8. 8. Хишиг дадлага авах, сүлд дуудваас үл ирэх тул цээрлэх ёстой
Найр хурим хийх гэх мэт буянт үйл бүтээхийг цээрлэнэ. Энэ сарын могой өдрийн жишээгээр бусад сар өдрүүдийг цээртэй өдөр хэмээх адилаар үзэж болгоомжлохыг зөвлөе.

		

		
				2

				Туулай

				Тахиа

		

		
				3

				Луу

				Үхэр

		

		
				4

				Могой

				Бич

		

		
				5

				Морь

				Хулгана

		

		
				6

				Хонь

				Луу

		

		
				7

				Бич

				Гахай

		

		
				8

				Тахиа

				Туулай

		

		
				9

				Нохой

				Хонь

		

		
				10

				Гахай

				 Бар

		

		
				11

				Хулгана

				Бар

		

		
				12

				Үхэр

				Нохой

				 

				 

		

	

	 

	 

	 

	 

	 

	 

	 

	 

	 

	 

	 

	 

	 

	ХҮНИЙ ТӨРСӨН ЖИЛ БА ОД ГАРГИЙН ШҮТЭЛЦЭЭ ҮР ДАГАВАР

	 

	Тайлбар: — Сүлд гаригт ажил хэрэг бүхэн хялбар бүтнэ.

	— Амин гаригТ буян хишиг дэлгэрэх сайн өдөр болно.

	— Үхэх гаригт аливаа ажил хэргийн бүтэмж муу тул сэрэмжилж явах ёстой.

	— Сүлд, амин, эрхтэн одтой өдрүүдэд аливаа ажил хэрэг бүтэмжтэй сайн, тотгор, шимнус үхэх одтой өдрүүдэд ажил хэрэг бүхэн муу бүтдэг хэмээн үздэг.

	— Од гаргийн нэрийг ард нь хавсаргав.

	
		
				 

		
				12 жил 

				Гариг сүлд 

				Амин гариг

				үхэх гариг

				Сүлд од

				Амин од

				Эрхтэн од

				Тотгор од

				Шимнус од

				Үхэх од

		

		
				Гариг од

		

		
				Хулгана 4 3 0 19 5 2 25 9 22
Үхэр

				4

				3

				0

				19

				5

				2

				25

				9

				22

		

		
				4

				5

				16

				13

				11

				1

				7

				4

		

		
				Бар

				5

				0

				6

				4.

				26

				8

				13

				11

				1

		

		
				Туулай 

				5

				0

				6

				10

				26

				11

				25

				14

				17

		

		
				Луу

				1

				4

				5

				2

				23

				16

				7

				8

				10

		

		
				Могой 

				3

				6

				4

				12

				11

				5

				7

				8

				5

		

		
				Морь

				3

				6

				4

				16

				11

				5

				19

				4

				26

		

		
				Хонь

				6

				2

				5

				7

				0

				1

				19

				4

				26

		

		
				Бич

				6

				5

				3

				7

				0

				1

				8

				4

				16

		

		
				Тахиа

				2

				5

				3

				13

				6

				24

				2

				10

				23

		

		
				Нохой 

				4

				4

				5

				8

				26

				4

				10

				2

				11

		

		
				Гахай
 

				4

				3

				0

				1

				7

				10

				25

				2

				11

		

	
 
 
 
 
 
 
 
 
 
 
 
 
 
 

		

	

	 

	 

	 

	 

	 

	 

	 

	 

	 

	 

	 

	 


ОД, ГАРГИЙН НЭР БА ХҮСНЭГТЭД БУЙ ДУГААР

	 

	Гариг: 1˗Ням, 2˗Даваа, З˗Мягмар, 4˗Лхагва, 5˗Пүрэв. 6˗Баасан. 7˗Бямба

	 

	Одны Дугаар Монгол нэр:

	 

	Гоё хүүхэн

	Эхт хүү 

	Чөлөөт эх 

	Гөрөөсөн толгой

	Хэрцгий охин

	Өглөгт охин

	Найрагт эх

	Үнэг 

	Их морь

	Бага морь

	Харцага 

	Түүхчин 

	Тэргүүн дагуул

	Салхины эх

	Эрхтийн тэнгэрт

	Гар од 

	Хонгорцог 

	Онгоц Суулга

	Элдэв тэнгэртэн

	Яруу эгшигт

	Булаагч

	Тооно

	Чөдөр

	Шувуу хошуу

	Могой хүлэгч

	Д элгэрүүлэгч Шидам

	 

	Төвөд нэр:

	1— Брани

	2— Миндүг

	3— Нарма

	4— Го

	5— Лаг

	6— Навсо

	7— Жал

	8— Гаг

	9— Чү

	12— Мэши

	13— Нагва

	14— Сари

	15— Сагаа

	16— Лхамцам

	17— Нрон

	18— Нрүв

	19— Чудад

	20— Чумод

	21— Дошин

	21— Жишин

	22— Мондэ

	23— Монду

	24— Түмдод

	25 — Түммад

	26— Намдүү

	27— Тагар

	 

	Санскрит нэр

	 

	0— Ашүвани 

	1— Барани

	2— Гирдиг

	3— Ровагини

	4— Мэргэшир 

	5— Артир

	6— Бурнавасан

	7— Бүс

	8— Аслис

	9— Мэг

	10— Бурбабэлгүни

	11— Удирабэлгүни

	12— Хасда

	13— Цэдэр

	14— Сувади

	15— Шошаг

	16— Анурад

	17— Цэста

	18— Мол

	19— Бүрбасад

	20— Удирасад

	21— Абизи

	21— Ширван

	22— Даниста

	23— Садабис

	24— Бурвабадрабад

	25— Удирабадрабад

	27— Рнвади 

	 


ЭЛ НОМЫГ БҮТЭЭХЭД ЭШ БОЛГОСОН НОМ СУДРЫН НЭРИЙН ЦЭС

	1. Лувсан Данзанжалцангийн «Үрийн тоо сайтар номлосон бүхний хураангуй» хэмээх судар

	2. «Насны зурхайн үр» хэмээх судар

	3. «Тансан ламын буртан өр зурхайн ёсон оршвой» хэмээх судар

	4. «Шилжин милан ба үлжин милан» хэмээх судар

	5. Хүний шинжийн тухай, 60 жилийн тоог үзүүлэх судар оршвой.

	6. Гарга одон хийгээд шинэ дор гүйхүн гүйдэл тэргүүтний сайн мууг үзэх судар оршвой.

	7. Л. Тэрбиш «Монгол зурхай дахь гаргийн био хэмнэл» УБ 1990 он

	8. Б. Батжаргал «Монгол зурхай буюу эртний монголын математик» УБ 1969 он

	9. Насны титэм буян заяаны товч. Улаанбаатар 1991 он

	10. Зурхайн гар дэвгэр. Улаанбаатар. 1990 он.


1992 оны хэвлэлийн Хэвлэн нийтлэлийн мэдээлэл

	ХҮНИЙ ТӨРСӨН ЖИЛ, САР, ӨДӨР, ЦАГИЙН ТӨӨРӨГ ОРШВОЙ

	 

	Эмхэтгэсэн Ш. Агваандондов

	Хянан тохиосон: Ц. Нацагдорж

	Зургийг Ц. Элдэв˗Очир 

	Тех. ред. Ш. Алтангинж 

	Хянагч О. Туяа

	Өрөлтөд 1992 оны 1 сард орж 1992 оны 2 сард хэвлэв.

	Цаасны хэмжээ 84X108/32.

	Хх 2.25. Цаас хэвлэлийн № 2 

	За № 199.

	Ардын цэргийн хэвлэлийн «Шувуун саарал» компани 

	Улаанбаатар хот. 

	Партизаны гудамж 2.

